
তথ্যববিরণী                                                                                                নম্বর : ৩৬৫১
সুপেয় পানির সংকট সমাধানে বৃষ্টির পানি সংরক্ষণ  করতে চায় পানি সম্পদ মন্ত্রণালয়
ঢাকা, ২১ শ্রাবণ (৫ আগস্ট) :


দেশের উপকূলীয় সুপেয় পানি সংকটাপন্ন এলাকায় বৃষ্টির পানি সংরক্ষণ করতে চায় পানি সম্পদ মন্ত্রণালয়।  খুলনা-বরিশাল এবং চট্টগ্রাম বিভাগের বৃষ্টির পানি সংরক্ষণে দীঘি খনন এবং জলাধার নির্মাণের লক্ষ্যে পৃথক দু'টি প্রকল্পের যাচাই সভা আজ মন্ত্রণালয়ের সভাকক্ষে অনুষ্ঠিত হয়।

প্রসঙ্গত, ভূগর্ভস্থ পানির পুনর্ভরণ, দুর্যোগে সুপেয় পানি সরবরাহ, পানির লবণাক্ত প্রভাব হ্রাস, কৃষি,   মৎস্য ও বনায়ন উন্নয়নে ৪৬ কোটি ৫১ লাখ ৬ হাজার এবং তিন কোটি ৫৬ লাখ টাকার দু’টি পৃথক প্রকল্প নিয়ে কাজ করতে চায় পানি সম্পদ মন্ত্রণালয়। 

এ বিষয়ে পানি সম্পদ প্রতিমন্ত্রী কর্নেল (অব.) জাহিদ ফারুক বলেন, "জলবায়ু পরিবর্তনে দুর্যোগ বেশি হচ্ছে এবং যেকোন দুর্যোগে উপকূলাঞ্চলে সুপেয় পানি সংকটে মানুষের খুব কষ্ট হয়। তাই সরকারি জমিতে পুকুর, দীঘি  খনন এবং তা রক্ষণাবেক্ষন করে বৃষ্টির পানি সংরক্ষণ করতে সরকারের এই উদ্যোগ। পানির এসব আধার থেকে লোকালয়ে সংযোগের মাধ্যমে পানি পৌঁছানো হবে।" 


অধিকন্তু, জলাবদ্ধতা দূরীকরণ ও কৃষি উৎপাদন বৃদ্ধিতে গোপালগঞ্জের পানি ব্যবস্থাপনা নিয়ে পৃথক একটি প্রকল্প একই সভায় আলোচনা হয়। টুঙ্গিপাড়া, কোটালিপাড়া এবং গোপালগঞ্জ সদরের প্রায় ৬৫ হাজার ৫৭১ হেক্টর জমিকে বন্যা ও লবণাক্ততা থেকে রক্ষায় এবং নৌ-যোগাযোগ সুগম করার উদ্দেশ্যসহ প্রকল্পের সমাপ্তির লক্ষ্যমাত্রা ধরা হয়েছে জুন,২০২৪। 


এসময় পানিসম্পদ উপমন্ত্রী  এ কে এম এনামুল হক শামীম, মন্ত্রণালয়ের সিনিয়র সচিব কবির বিন আনোয়ার, অতিরিক্ত সচিব (উন্নয়ন) রোকন উদ দৌলা, অতিরিক্ত সচিব (প্রশাসন) আলম আরা বেগম, পানি উন্নয়ন বোর্ডের মহাপরিচালক ফজলুর রশিদ, অতিরিক্ত মহাপরিচালক এ কে এম সামছুল আলমসহ উর্ধ্বতন কর্মকর্তাবৃন্দ উপস্থিত ছিলেন।
#
আসিফ/পাশা/রেজুয়ান/মোশারফ/সেলিম/২০২১/২২০০ ঘণ্টা  
তথ্যবিবরণী                                                                                                নম্বর : ৩৬৫০
লিসবনে জাতির পিতা বঙ্গবন্ধুর জ্যেষ্ঠ পুত্র 

শহিদ ক্যাপ্টেন শেখ কামাল-এর ৭২তম জন্মবার্ষিকী পালন

লিসবন (পর্তুগাল), ২১ শ্রাবণ (০৫ আগস্ট) :


বাংলাদেশ দূতাবাস, লিসবন ৫ আগস্ট জাতির পিতা বঙ্গবন্ধু শেখ মুজিবুর রহমান-এর জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামাল-এর ৭২তম জন্মবার্ষিকী পালন করেছে। এ উদ্দেশ্যে দূতাবাস প্রাঙ্গণে বিশেষ আলোচনা সভা, প্রামান্যচিত্র প্রদর্শন এবং বিশেষ দোয়া ও মোনাজাতের আয়োজন করা হয়। কোভিড-১৯ অতিমারির পরিপ্রেক্ষিতে পর্তুগীজ সরকার কর্তৃক আরোপিত বিধি-নিষেধ অনুসরণ করে যথাযথ মর্যাদায় দিবসটি উদযাপন করা হয়।

আলোচনা পর্বে রাষ্ট্রদূত তারিক আহসান তার বক্তব্যের শুরুতেই জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামালের স্মৃতির প্রতি গভীর শ্রদ্ধা নিবেদন করেন। শহিদ ক্যাপ্টেন কামাল সম্বন্ধে স্মৃতিচারণ করে রাষ্ট্রদূত বলেন, স্বাধীন বাংলাদেশের ক্রীড়া ও সাংস্কৃতিক আন্দোলনে শেখ কামালের অবদান চিরস্মরণীয়। রাষ্ট্রদূত আরো বলেন, বহুগুণের অধিকারী শহিদ শেখ কামালের জীবন ও আদর্শ সবসময় আমাদের কাছে, বিশেষকরে যুব সমাজের কাছে অনুপ্রেরণার উৎস হয়ে থাকবে।  

আলোচনা সভাশেষে শেখ কামাল এর ওপর নির্মিত প্রামান্যচিত্র, ‘শেখ কামালঃ এক কিংবদন্তির কথা’ প্রদর্শণ করা হয়।

সবশেষে, বীর মুক্তিযোদ্ধা শহিদ ক্যাপ্টেন শেখ কামালসহ জাতির পিতা, তাঁর পরিবারের অন্যান্য শহিদ সদস্য ও শহিদ বীর মুক্তিযোদ্ধাদের আত্মার মাগফেরাত কামনা করে এবং দেশের অব্যাহত উন্নয়ন ও সমৃদ্ধির জন্য বিশেষ দোয়া ও মোনাজাত করা হয়।
#
আল রাজী/পাশা/রেজুয়ান/মোশারফ/সেলিম/২০২১/২৩০০ ঘণ্টা  
তথ্যববিরণী                                                                                                নম্বর : ৩৬৪৯
চট্টগ্রাম বিভাগের বিভিন্ন জেলায় করোনায় কর্মহীন জনগোষ্ঠীর মাঝে ত্রাণ বিতরণ অব্যাহত
ঢাকা, ২১ শ্রাবণ (৫ আগস্ট) :


কুমিল্লা জেলা প্রশাসনের উদ্যোগে আজ জেলা প্রশাসন কার্যালয়ে ১১১টি ও সদর উপজেলার বিভিন্ন স্থানে ১৫০টি সহ করোনায় কর্মহীন ২৬১টি অসহায় ও দরিদ্র পরিবারের মাঝে ত্রাণ বিতরণ করেন জেলা প্রশাসক মোহাম্মদ কামরুল হাসান। ত্রাণসামগ্রী হিসেবে প্রতি প্যাকেটে ছিল চাল, ডাল, আলু, তেল, লবণসহ সর্বমোট ১১ কেজি খাদ্যদ্রব্য। তাছাড়া কুমিল্লা জেলার বিভিন্ন উপজেলায় সংশ্লিষ্ট উপজেলা নির্বাহী অফিসারের মাধ্যমে অনুরূপ ২৮৭টি প্যাকেটসহ জেলায় সর্বমোট ৫৪৮টি অসহায় পরিবারের মাঝে ৫৪৮ প্যাকেট ত্রাণসামগ্রী বিতরণ করা হয়।

লক্ষ্মীপুর জেলায় আজ জেলা প্রশাসন কর্তৃক প্রধানমন্ত্রীর উপহার হিসেবে ৩১টি পরিবারের মাঝে খাদ্যসামগ্রী বিতরণ করা হয়। খাদ্যসামগ্রী হিসেবে প্রতি পরিবারকে ১০ কেজি চাল, ১ কেজি ডাল, ১ কেজি চিনি, ১ কেজি লবণ ও ১লিটার সয়াবিন তেল প্রদান করা হয়।  


আজ চাঁদপুর জেলা স্টেডিয়ামে করোনায় কর্মহীন ৫৭টি অসহায় গৃহহীন পরিবারের মাঝে প্রধানমন্ত্রী শেখ হাসিনার উপহারস্বরূপ খাদ্যসামগ্রী বিতরণ করেন জেলা প্রশাসক অঞ্জনা খান মজলিস।

রাঙ্গামাটি সদর উপজেলার মগবান ইউনিয়নে আজ ২৫০টি অসহায় ও দুস্থ পরিবারের মাঝে ১০ কেজি হারে চাল বিতরণ করেন সদর উপজেলা মহিলা ভাইস চেয়ারম্যান নাসরিন ইসলাম।
#

ফয়সল/পাশা/রেজুয়ান/মোশারফ/সেলিম/২০২১/২২০০ ঘণ্টা  
তথ্যববিরণী                                                                                                নম্বর :  ৩৬৪৮
সমাজকল্যাণ মন্ত্রীর দেয়া অক্সিজেন সিলিন্ডার হাসপাতালে হস্তান্তর
ঢাকা, ২১ শ্রাবণ (০৫ আগস্ট) :


লালমনিরহাটের আদিতমারীতে কোভিড-১৯ মোকাবেলায় সমাজকল্যাণ মন্ত্রী নুরুজ্জামান আহমেদের  উদ্যোগে  বাংলাদেশ জাতীয় সমাজকল্যাণ পরিষদ থেকে প্রাপ্ত ১০টি অক্সিজেন সিলিন্ডার  আদিতমারী হাসপাতালে হস্তান্তর করা হয়েছে।

আজ উপজেলা নির্বাহী অফিসারের কার্যালয়ে আনুষ্ঠানিকভাবে এসব সিলিন্ডার হস্তান্তর করেন আদিতমারী উপজেলা নির্বাহী অফিসার (ইউএনও) মুহাম্মদ মনসুর উদ্দিন। এ সময় আদিতমারী হাসপাতালের আবাসিক মেডিকেল অফিসার ডাঃ স্নিগ্ধা দেবনাথ, বীর মুক্তিযোদ্ধা আব্দুল হামিদ মোল্লা, উপজেলা সমাজসেবা কর্মকর্তা রওশন আলী মন্ডল,উপজেলা মৎস্য কর্মকর্তা দীপংকর পাল, পল্লী উন্নয়ন অফিসার নুরেলা আক্তার, প্রেসক্লাবের সাধারন সম্পাদক সুলতান হোসেন প্রমুখ উপস্থিত ছিলেন।
#

জাকির/পাশা/রেজুয়ান/মোশারফ/সেলিম/২০২১/১৯৩০ ঘণ্টা

তথ্যবিবরণী                                                                                                 নম্বর :  ৩৬৪৭

কলকাতায় বাংলাদেশ উপ-হাইকমিশনে  উদযাপিত হলো বঙ্গবন্ধুর জ্যেষ্ঠ পুত্র

বীর মুক্তিযোদ্ধা শহিদ ক্যাপ্টেন শেখ কামাল-এর ৭২তম জন্মবার্ষিকী
কলকাতা (ভারত), ৫ আগস্ট :


বিশ্বের অবিসংবাদিত নেতা, সর্বকালের সর্বশ্রেষ্ঠ বাঙালি বাংলাদেশের জাতির পিতা বঙ্গবন্ধু শেখ মুজিবুর রহমান-এর জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামাল এর ৭২তম জন্মবার্ষিকী উপলক্ষে কলকাতাস্থ বাংলাদেশ উপ-হাইকমিশন-এর বাংলাদেশ গ্যালারিতে শ্রদ্ধার্ঘ্য নিবেদন, প্রামাণ্যচিত্র প্রদর্শন ও আলোচনা অনুষ্ঠানের আয়োজন করা হয়েছে।


অনুষ্ঠানের শুরুতেই বাংলাদেশ উপ-হাইকমিশনের সকল কর্মকর্তা বীর মুক্তিযোদ্ধা শহিদ ক্যাপ্টেন শেখ কামাল এর প্রতিকৃতিতে পুষ্পস্তবক অর্পণ করেন। এরপর বীর মুক্তিযোদ্ধা শহিদ ক্যাপ্টেন শেখ কামাল এর জীবনের ওপর এক আলোচনা অনুষ্ঠানের আয়োজন করা হয়। আলোচনায় অংশগ্রহণ করেন বাংলাদেশ মুক্তিযুদ্ধ মৈত্রী সম্মাননাপ্রাপ্ত ও আনন্দবাজার পত্রিকার মুক্তিযুদ্ধকালীন প্রখ্যাত সাংবাদিক সুখরঞ্জন দাশগুপ্ত, বীর মুক্তিযোদ্ধা শেখ কামাল ঢাকা বিশ্ববিদ্যালয়ে অধ্যয়নকালে তাঁর ক্রীড়া ও রাজনৈতিক সহকর্মী সুবীর হোম রায়। এ ছাড়া কলকাতাস্থ বাংলাদেশ উপ-হাইকমিশনের কাউন্সেলর (শিক্ষা ও ক্রীড়া) রিয়াজুল ইসলাম, কাউন্সেলর (কন্স্যুলার) মোঃ বশির উদ্দিন এবং দ্বিতীয় সচিব (কনস্যুলার) রাসেল জমাদারও বক্তব্য রাখেন। অনুষ্ঠানে স্বাগত বক্তব্য রাখেন উপ-হাইকমিশনার তৌফিক হাসান। সঞ্চালকের দায়িত্বে ছিলেন প্রথম সচিব (রাজনৈতিক) শামীমা ইয়াসমীন স্মৃতি।  


উপ-হাইকমিশনার তৌফিক হাসান স্বাগত বক্তব্যে বলেন, বহুমাত্রিক প্রতিভার অধিকারী তারুণ্যের প্রতীক ছিলেন শেখ কামাল। প্রধানমন্ত্রীর ছেলে হলেও তাঁর মধ্যে কোনো অহমিকাবোধ ছিল না। তিনি ছিলেন মার্জিত, বিনয়ী, বন্ধুবৎসল ও পরোপকারী। নবসৃষ্ট বাংলাদেশের তরুণ সমাজের বিকাশে ক্রীড়া ও সংস্কৃতি চর্চায় উদ্বুদ্ধকরণে তাঁর ভূমিকা ছিল অনস্বীকার্য। বীর মুক্তিযোদ্ধা শহিদ ক্যাপ্টেন শেখ কামালের জীবন ও আদর্শ নিঃসন্দেহে বাংলাদেশের ভবিষ্যৎ প্রজন্মের জন্য অন্তহীন অনুপ্রেরণার উৎস হয়ে থাকবে।


প্রখ্যাত সাংবাদিক সুখরঞ্জন দাশগুপ্ত বলেন, শেখ কামাল একজন সৌম্য ও সজ্জন ব্যক্তি ছিলেন। সংস্কৃতির বিভিন্ন শাখায় তাঁর ছিল অবাধ বিচরণ। বাংলাদেশের মুক্তিযুদ্ধের সর্বাধিনায়ক এম এ জি ওসমানীর এডিসি ছিলেন। বসতেন বাংলাদেশের প্রথম সরকারের অস্থায়ী কার্যালয় কলকাতার ৮, থিয়েটার রোডে বর্তমানে- যা শেক্সপিয়র সরণি। বাংলাদেশের চলমান মুক্তিযুদ্ধে বিভিন্ন তথ্য সংগ্রহ করার জন্য শেখ কামালের কাছে গেলে আলোচনার এক পর্যায়ে উঠে আসতো সাংস্কৃতিক অঙ্গনের সখ্যতার কথা।


কাউন্সেলর (শিক্ষা ও ক্রীড়া) রিয়াজুল ইসলাম তার আলোচনায় বলেন, বীর মুক্তিযোদ্ধা শহিদ ক্যাপ্টেন শেখ কামাল ছিলেন বাংলাদেশের মুক্তিযুদ্ধে মুক্তিবাহিনীর অন্যতম সংগঠক। স্বাধীন বাংলাদেশের প্রথম ওয়ার কোর্সে প্রশিক্ষণপ্রাপ্ত হয়ে মুক্তিবাহিনীতে কমিশন লাভ করেন এবং তৎকালীন সেনাপ্রধান জেনারেল আতাউল গণি ওসমানির এডিসি হিসেবে দায়িত্ব পালন করেন। তিনি ছিলেন বাংলাদেশ ছাত্রলীগের বলিষ্ঠ কর্মী এবং নিবেদিত প্রাণ। সংগ্রামী ও আদর্শবাদী সংগঠক হিসেবে ৬৬-এর স্বাধিকার আন্দোলন ও ৬৯-এর গণ আন্দোলনে তিনি অগ্রণী ভূমিকা পালন করেন। তিনি ছিলেন বাংলাদেশের ক্রীড়াঙ্গনের এক উজ্জ্বল নক্ষত্র। ১৯৭২ সালে তিনি আবাহনী ক্রীড়াচক্রের প্রতিষ্ঠা করেন।


মাস্ক পরিধান করে এবং যথাযথ সামাজিক দূরত্ব বিধি মেনে অনুষ্ঠানটি পরিচালিত হয়।

#

মোফাকখারুল/পাশা/রেজুয়ান/মোশারফ/সেলিম/২০২১/১৯৩০ ঘণ্টা
তথ্যবিবরণী                                                                                                 নম্বর :  ৩৬৪৬
শ্রীলংকায় শহিদ ক্যাপ্টেন শেখ কামালের ৭২তম জন্মবার্ষিকী পালিত
কলম্বো (শ্রীলংকা), ৫ আগস্ট :


যথাযোগ্য মর্যাদা ও ভাবগাম্ভীর্যের সাথে শ্রীলংকায় বাংলাদেশ হাইকমিশনে আজ শহিদ ক্যাপ্টেন শেখ কামালের ৭২তম জন্মবার্ষিকী পালিত হয়েছে। শেখ কামালের প্রতিকৃতিতে পুস্পস্তবক অর্পণের মাধ্যমে অনুষ্ঠান শুরু হয়। অনুষ্ঠানে তাঁর, জাতির পিতা বঙ্গবন্ধু শেখ মুজিবুর রহমান ও তাঁর পরিবারের অন্যান্য সদস্যদের রুহের মাগফেরাত এবং প্রধানমন্ত্রী শেখ হাসিনার  নেতৃত্বে বাংলাদেশের ধারাবাহিক সুখ, সমৃদ্ধি ও উন্নয়ন কামনা করে বিশেষ  দোয়া ও মোনাজাত  করা হয়।          


অনুষ্ঠানে শেখ কামালের জীবন ও কর্মের উপর একটি প্রামাণ্য চিত্র প্রদর্শন করা হয়।  হাই কমিশনার তারেক মোঃ আরিফুল ইসলামের সভাপত্বিতে  অনুষ্ঠিত আলোচনা সভায় আলোচকগণ  শেখ কামালের প্রতি গভীর শ্রদ্ধা নিবেদন করেন এবং স্বাধীনতা-পূর্ব এবং স্বাধীনতা-পরবর্তী জাতি গঠনে তাঁর ভূমিকা বিশেষ করে সাংস্কৃতিক  এবং ক্রীড়া ক্ষেত্রে তাঁর অসামান্য অবদানের কথা স্মরণ করেন।  হাই কমিশনার তাঁর বক্তব্যে শেখ কামালের জীবন ও কর্মের বিভিন্ন দিক তুলে ধরেন, বিশেষ করে মুক্তিযুদ্ধে তাঁর  অবদান এবং বাংলাদেশের তৎকালীন তরুণ সমাজকে নেতৃত্ব প্রদানে  তাঁর  উল্লেখযোগ্য ভূমিকার ওপর আলোকপাত করেন।  তারুণ্যের প্রতীক হিসাবে শেখ কামালের আদর্শে অনুপ্রাণিত হয়ে সোনার বাংলা বিনির্মাণে সংশ্লিষ্ট সকলকে অংশগ্রহণের জন্য হাইকমিশনার আহ্বান জানান।  


অনুষ্ঠানটি করোনা ভাইরাস প্রতিরোধ সংক্রান্ত স্থানীয় স্বাস্থ্য নির্দেশাবলী মেনে হাইকমিশনের কর্মকর্তা-কর্মচারীদের অংশগ্রহণে অনুষ্ঠিত হয়।  

#

তারেক/পাশা/রেজুয়ান/মোশারফ/সেলিম/২০২১/১৯৩০ ঘণ্টা

তথ্যবিবরণী                                                                                                 নম্বর :  ৩৬৪৫
বিইআরসি’র সাবেক চেয়ারম্যান এ আর খান এর মৃত্যুতে বিদ্যুৎ প্রতিমন্ত্রীর শোক
ঢাকা, ২১ শ্রাবণ (৫ আগস্ট) :


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বাংলাদেশ এনার্জি রেগুলেটরি কমিশন (বিইআরসি) এর সাবেক চেয়ারম্যান এ আর খানের মৃত্যুতে গভীর শোক ও দুঃখ প্রকাশ করেছেন। 

বিদ্যুৎ প্রতিমন্ত্রী আজ এক শোকবার্তায় বলেন, বাংলাদেশ এনার্জি রেগুলেটরি কমিশন (বিইআরসি)  চেয়ারম্যান থাকাকালে দক্ষতার সাথে কাজ করেছেন।  তিনি  জ্বালানি ও খনিজ সম্পদ বিভাগের অতিরিক্ত সচিব হিসেবেও দায়িত্ব পালন করেছেন।  

প্রতিমন্ত্রী শোকবার্তায় মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।

উল্লেখ্য, করোনায় আক্রান্ত হয়ে আজ ঢাকার একটি হাসপাতালে চিকিৎসাধীন অবস্থায় তিনি  মৃত্যুবরণ করেন (ইন্না লিল্লাহি ওয়া ইন্না ইলাইহি রাজিউন)।
#

আসলাম/পাশা/রেজুয়ান/মোশারফ/সেলিম/২০২১/১৯৩০ ঘণ্টা

তথ্যবিবরণী                                                                                                 নম্বর :  ৩৬৪৪
করোনা ভাইরাস মহামারিতে ঢাকা বিভাগের বিভিন্ন জেলায় ত্রাণ কার্যক্রম অব্যাহত 

ঢাকা, ২১ শ্রাবণ (৫ আগস্ট) :


করোনা ভাইরাস মহামারি পরিস্থিতিতে  মানবিক সহায়তা হিসেবে  সরকারের পক্ষ হতে দেশব্যাপী ত্রাণ সামগ্রী বিতরণ কার্যক্রম পরিচালিত হচ্ছে।

গতকাল ৪ আগস্ট, ২০২১খ্রি. তারিখে ঢাকা বিভাগের বিভিন্ন জেলায় এ কার্যক্রম পরিচালিত হয়েছে।

নরসিংদী  জেলায় ত্রাণ হিসেবে ১ লাখ ১৫ হাজার ৫০০ মে. টন চাল এবং  ভিজিএফ কার্ডের ১ হাজার ৩৭৬ দশমিক ৫৯০ মে.টন চাল বিতরণ করা হয়। এছাড়া ৩৩৩ কলের মাধ্যমে ১ হাজার ৬৬টি পরিবার ও ৫৩৩ জনকে  আর্থিক সহায়তা প্রদান করা হয়। 


শরীয়তপুর জেলার ৩৭২টি পরিবারের মাঝে ১০ কেজি করে চাল এবং ১ হাজার ৩৫০  জন লোককে   নগদ ৫০০ টাকা করে নগদ অর্থ সহায়তা প্রদান করা হয়েছে। 


কিশোরগঞ্জ জেলায় ত্রাণ হিসেবে ২৩ লাখ ২৫ হাজার টাকা নগদ এবং ৩  লাখ ২১ হাজার মে. টন চাল বিতরণ করা হয়। এছাড়া ভিজিএফ কার্ডের মাধ্যমে ১১ লাখ ৩১০ মে. টন চাল বিতরণ করা হয়। ৩৩৩ কলের মাধ্যমে ৪৮২টি পরিবার ও ২ হাজার ৪১০ জনকে আর্থিক সহায়তা প্রদান করা হয়।

সংশ্লিষ্ট  জেলার  জেলা তথ্য অফিসসমূহ ঢাকা বিভাগীয়  তথ্য অফিসের মাধ্যমে  এসব তথ্য জানিয়েছে।
#

স্পেনে শহিদ ক্যাপ্টেন শেখ কামালের ৭২তম জন্মবার্ষিকী উদযাপন

মাদ্রিদ (স্পেন), ৫ আগস্ট :


মাদ্রিদস্থ বাংলাদেশ দূতাবাস জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র শহিদ ক্যাপ্টেন শেখ কামালের ৭২তম জন্মবার্ষিকী যথাযোগ্য মর্যাদায় উদযাপনের  লক্ষ্যে দূতাবাসের সভাকক্ষে এক আলোচনা সভার আয়োজন করে। জন্মবার্ষিকী উদযাপনের প্রধান কর্মসূচির মধ্যে অন্যতম ছিল পবিত্র কোরআন থেকে তিলাওয়াত, শেখ কামাল-এর জীবন ও কর্মের উপর প্রামাণ্য চিত্র প্রদর্শন এবং তাৎপর্যপূর্ণ আলোচনা সভা ও মোনাজাত।

পবিত্র কোরআন থেকে তিলাওয়াতের মাধ্যমে জন্মদিবসের অনুষ্ঠান শুরু হয়। আলোচনা সভায় সভাপতির বক্তব্যে রাষ্ট্রদূত মোহাম্মদ সারওয়ার মাহমুদ, শেখ কামালের জীবন ও কর্মের উপর আলোচনা করেন এবং তাঁর অবদান শ্রদ্ধাভরে স্মরণ করেন। তিনি আারো বলেন, যে মুক্তিযুদ্ধে শেখ কামালের রয়েছে অসামান্য অবদান। শেখ কামাল ছিলেন সেই ৬১ জন সৌভাগ্যবান তরুণের একজন যারা "বাংলাদেশ ফার্স্ট ওয়ার কোর্স" সম্পন্ন করে বাংলাদেশ সেনাবাহিনীতে লেফটেন্যান্ট হিসেবে কমিশন লাভ করেন। তিনি মুক্তিযুদ্ধকালীন মুক্তিবাহিনীর প্রধান সেনাপতি জেনারেল এমএজি ওসমানীর এডিসি হিসেবে দায়িত্ব পালন করেন।

শেখ কামাল সম্পর্কে স্মৃতিচারণ করতে গিয়ে রাষ্ট্রদূত বলেন যে, শহিদ ক্যাপ্টেন শেখ কামাল ছিলেন তারুণ্যের প্রতীক। তিনি স্বাধীনতা-উত্তর বাংলাদেশের যুব সমাজকে ক্রীড়া ও সংস্কৃতি চর্চায় উদ্বুদ্ধকরণে দূরদর্শী অবদান রেখে গেছেন। তিনি ছিলেন অন্যতম ক্রীড়া সংগঠক। প্রথমে তিনি আবাহনী সমাজ-কল্যাণ সংস্থা গড়ে তোলেন, পরে মুক্তিযুদ্ধ থেকে ফিরে এসে ১৯৭২ সালে ‘আবাহনী ক্রীড়াচক্র‘ প্রতিষ্ঠা করেন। স্বাধীনতা-উত্তর পরিস্থিতিতে তরুণ সমাজকে অবক্ষয়ের হাত থেকে রক্ষা করতে এবং নিয়ম-শৃঙ্খলার মধ্যে ফিরিয়ে আনতেই তিনি এই মহতি উদ্যোগ গ্রহণ করেন। 

শেখ কামাল ছিলেন সংস্কৃতি জগতে এক উজ্জ্বল নক্ষত্র।  এক্ষেত্রে তাঁর ছিল ত্রিমুখী প্রতিভা। তিনি একাধারে অভিনয় করতেন, গান গাইতেন এবং সেতার বাজাতেন। আন্তঃকলেজ সেতার প্রতিযোগিতায় পুরো পাকিস্তানে তিনি রানার্স-আপ এবং আন্তঃকলেজ সংগীত প্রতিযোগিতায় দ্বিতীয় স্থান অর্জন করেছিলেন।

আলোচনা সভা শেষে জাতির পিতা বঙ্গবন্ধু শেখ মুজিবুর রহমানসহ ১৫ আগস্টে শাহাদত বরণকারী ব্যক্তিবর্গ, জাতীয় চার নেতা এবং শেখ কামালের রূহের মাগফিরাত এবং দেশ ও জাতির উন্নতি ও সমৃদ্ধি কামনায় মোনাজাত করা হয়। 
#

যথাযথ মর্যাদায় শহিদ ক্যাপ্টেন শেখ কামাল-এর ৭২তম জন্মবার্ষিকী পালন
মুম্বাই (ভারত), ৫ আগস্ট :


বাংলাদেশ উপ-হাইকমিশন মুম্বাই-এ আজ ৫ই আগস্ট শহিদ ক্যাপ্টেন শেখ কামাল-এর ৭২ তম জন্ম বার্ষিকী  যথাযথ মর্যাদায় পালন করা হয়। এ উপলক্ষে উপ-হাইকমিশন প্রাঙ্গণে বিশেষ আলোচনাসভা, দোয়া ও মোনাজাতের আয়োজন করা হয়।  


মুম্বাইস্থ উপ-হাইকমিশনের কর্মকর্তা-কর্মচারী ও প্রবাসী বাংলাদেশিদের অংশগ্রহণে এ আলোচনা সভা অনুষ্ঠিত হয়। অনুষ্ঠানের শুরুতে বাংলাদেশের স্বাধীনতা সংগ্রামের মহান সংগঠক এবং জাতির পিতা বঙ্গবন্ধু শেখ মুজিবুর রহমান-এর জ্যেষ্ঠ পুত্র-এর প্রতি বাংলাদেশের  উপ-হাইকমিশনার মোঃ লুৎফর রহমান গভীর শ্রদ্ধা জ্ঞাপন করেন। এ সময় তিনি শহিদ ক্যাপ্টেন শেখ কামালের বর্ণাঢ্য ও গৌরবময় জীবনের বিভিন্ন দিক তুলে ধরেন। তিনি বলেন অসাধারণ মেধাবী মহান এ ব্যক্তিত্ব নিজের স্বার্থ চিন্তায়  ঊর্ধ্বে উঠে দেশ মাতৃকার জন্য স্বাধীনতা যুদ্ধে গুরুত্বপূর্ণ ও দায়িত্বশীল ভূমিকা পালন করেন। তিনি মুক্তিযুদ্ধের সম্মুখ সারির সংগঠকের ভূমিকাও পালন করেন। আবার স্বাধীনতার পরে তিনি শিক্ষা, সাংস্কৃতি ও ক্রীড়াঙ্গনে নেতৃত্ব দানের মাধ্যমে দেশ গঠনে গুরুত্বপূর্ণ অবদান রাখেন। পদ ও পদবির চেয়ে দেশের সেবা করাই ছিল যাঁর নিকট মুখ্য। মহান এ ব্যক্তিত্ব আজকের যুব সমাজের নিকট খুবই অনুসরণীয় এক আদর্শ। আলোচনা সভায় বক্তারা সকলেই বাংলাদেশের মুক্তিযুদ্ধের মহান এ  সংগঠককে গভীর শ্রদ্ধাভরে স্মরণ করেন। বঙ্গবন্ধুর সুযোগ্য কন্যা প্রধানমন্ত্রী শেখ হাসিনার গতিশীল নেতৃত্বে বাংলাদেশের চলমান অগ্রগতির বিষয়টি এ সময় উল্লেখ করা হয়। এরপর শহিদ ক্যাপ্টেন শেখ কামাল-এর বিদেহী আত্মার মাগফেরাত এবং দেশ ও জাতির মঙ্গল ও সমৃদ্ধি কামনায় দোয়া ও মোনাজাত করা হয়। উল্লেখ্য যে, অনুষ্ঠানটি আয়োজনে স্বাগতিক দেশের করোনা মহামারিজনিত বিধি-নিষেধ অনুসরণ করা হয়েছে।

আলোচনাসভায় উপ-হাইকমিশনের সকল সদস্য, স্থানীয় কতিপয় শুভানুধ্যায়ী ও প্রবাসী বাংলাদেশীগণ অংশ নেন। অনুষ্ঠান শেষে সকলকে আপ্যায়িত করা হয়। 

#

বহুমাত্রিক প্রতিভার অধিকারী; ৫০ বছরের বাংলাদেশে 

সর্বশ্রেষ্ঠ যুবক বীর মুক্তিযোদ্ধা শেখ কামাল

                                    -- নৌপরিবহন প্রতিমন্ত্রী
ঢাকা, ২১ শ্রাবণ (৫ আগস্ট) :


নৌপরিবহন প্রতিমন্ত্রী খালিদ মাহমুদ চৌধুরী বলেছেন, বহুমাত্রিক প্রতিভার অধিকারী; ৫০ বছরের বাংলাদেশে সর্বশ্রেষ্ঠ যুবক বীর মুক্তিযোদ্ধা শেখ কামাল। মাত্র ২৬ বছরের জীবনে মুক্তিযুদ্ধে অংশগ্রহণ, দেশ গঠনে যুবদের সম্পৃক্তকরণসহ ক্রীড়া এবং সংস্কৃতিতে  অসামান্য অবদান রেখে গেছেন। স্বাধীনতা বিরোধী গোষ্ঠী ৫০ বছরে বাংলাদেশে একজন শেখ কামাল তৈরি করতে পারেনি; কিন্তু তারা বহুমাত্রিক প্রতিভার অধিকারী শেখ কামালকে কলুষিত ও চরিত্র হননের চেষ্টা করেছে।


প্রতিমন্ত্রী আজ  নৌপরিবহন মন্ত্রণালয়ের সভাকক্ষে জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র শেখ কামালের  ৭২ তম জন্মবার্ষিকী উপলক্ষে নৌপরিবহন মন্ত্রণালয় আয়োজিত আলোচনা সভায় (সরাসরি ও জুম) প্রধান অতিথির বক্তৃতায় এসব কথা বলেন।


নৌপরিবহন মন্ত্রণালয়ের সচিব মোহাম্মদ মেজবাহ উদ্দিন চৌধুরীর সভাপতিত্বে অনুষ্ঠানে অন্যান্যের মধ্যে বক্তব্য রাখেন জাতীয় নদী রক্ষা কমিশনের চেয়ারম্যান এ এস এম আলী কবীর, মন্ত্রণালয়ের অতিরিক্ত সচিব বেগম লায়লা জেসমিন,  সুলতান আব্দুল হামিদ,  এ কে এম শামীমুল হক ছিদ্দিকী,  চট্টগ্রাম বন্দরের চেয়ারম্যান রিয়ার এডমিরাল এম শাহজাহান, বাংলাদেশ স্থল বন্দর কর্তৃপক্ষের চেয়ারম্যান মোঃ আলমগীর, যুগ্ম সচিব রফিক আহমদ সিদ্দিক, নৌপরিবহন অধিদফতরের মহাপরিচালক কমডোর আবু জাফর মোঃ জালাল উদ্দিন এবং বিআইডব্লিউটিএ’র চেয়ারম্যান  কমডোর গোলাম সাদেক।


প্রতিমন্ত্রী বলেন, জিয়াউর রহমান বঙ্গবন্ধু ও তাঁর পরিবারের সদস্যদের চরিত্র কলুষিত করতে রাষ্ট্রীয় যন্ত্র ব্যবহার করেছেন। সবচেয়ে বেশি করেছেন শেখ কামালের চরিত্র হনন নিয়ে।


খালিদ মাহমুদ চৌধুরী বলেন, শেখ কামাল  মহান মুক্তিযুদ্ধে অসামান্য অবদান রেখেছেন। তিনি প্রথম ‘জয় বাংলা’  স্লোগান দিয়েছেন। ‘আমার সোনার বাংলা, আমি তোমায় ভালবাসি’ গানটিরও তিনি উদ্যোক্তা। তিনি ‘আবাহনী ক্রীড়া চক্র’ প্রতিষ্ঠা করেন এবং ‘ব্রাদার্স ইউনিয়ন ক্লাব’ প্রতিষ্ঠায় ভূমিকা রাখেন। শেখ কামাল একজন প্রতিভাধর খেলোয়াড় ছিলেন। খেলাধুলার পাশাপাশি শিল্প ও সংস্কৃতিতে  তিনি অবদান রাখেন। ‘ঢাকা থিয়েটার’ প্রতিষ্ঠাদের মধ্যে তিনি অন্যতম। তিনি ‘স্পন্দন’ শিল্পী গোষ্ঠী প্রতিষ্ঠা করেন।


প্রতিমন্ত্রী বলেন,  বহুমাত্রিক প্রতিভার অধিকারীকে জানতে দেয়া হয়নি; জাতি গঠন করতে তাঁকে জানতে হবে। শেখ কামালের মতো প্রতিভাধর মানুষদের এগিয়ে নিয়ে আসুন; দেশ এগিয়ে যাবে। বঙ্গবন্ধু ও মুক্তিযুদ্ধের চেতনাকে ধারণ করছি বলে  প্রধানমন্ত্রী শেখ হাসিনার নেতৃত্বে দেশ এগিয়ে যাচ্ছে। শেখ কামালের জীবনকে অনুসরণ করে বঙ্গবন্ধুর স্বপ্নের সোনার বাংলা বিনির্মাণে এগিয়ে যাব।


বিকেলে প্রতিমন্ত্রী বঙ্গবন্ধু এভিনিউস্থ বাংলাদেশ আওয়ামী লীগ কেন্দ্রীয় কার্যালয়ে জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র শেখ কামালের  ৭৩ তম জন্মদিন উপলক্ষে শেখ রাসেল জাতীয় শিশু কিশোর পরিষদ আয়োজিত আলোচনা সভা ও দোয়া মাহফিলে প্রধান অতিথির বক্তৃতায় বলেন, ১৯৭৫ সালে আমরা সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানকে হারানোর পাশাপাশি সর্বশ্রেষ্ঠ যুবক শেখ কামালকে হারিয়েছি।


শেখ রাসেল জাতীয় শিশু কিশোর পরিষদের প্রতিষ্ঠাতা চেয়ারম্যান মোঃ রকিবুর রহমানের সভাপতিত্বে অনুষ্ঠানে অন্যান্যের মধ্যে বক্তব্য রাখেন বাংলাদেশ আওয়ামী লীগ এর দপ্তর সম্পাদক ব্যারিস্টার বিপ্লব বড়ুয়া, চিত্রনায়ক ফেরদৌস আহমেদ, সাবেক এমপি সিরাজুল ইসলাম মোল্লা, সংগঠনের উপদেষ্টা ক্যাপ্টেন মোয়াজ্জেম হোসেন এবং সাংগঠনিক সম্পাদক শরিফউদ্দিন আহমেদ রতন।

#

শহিদ শেখ কামালের ৭২ তম জন্মবার্ষিকী উদযাপন
শেখ কামাল জাতীয় ক্রীড়া পরিষদ পুরস্কার ২০২১ প্রদান
ঢাকা, ২১ শ্রাবণ (৫ আগস্ট) :


সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র আধুনিক ক্রীড়াঙ্গনের রূপকার  শহিদ শেখ কামালের ৭২ তম জন্মবার্ষিকী উপলক্ষে দিনব্যাপী নানা কর্মসূচি পালন করেছে যুব ও ক্রীড়া মন্ত্রণালয়।

দিবসটি উদযাপন উপলক্ষে আজ সকাল ১১টায় জাতীয় ক্রীড়া পরিষদের শেখ কামাল মিলনায়তনে শেখ কামালের বর্ণাঢ্য কর্মময় জীবনের ওপর ভার্চুয়াল আলোচনা সভা ও শেখ কামাল জাতীয় ক্রীড়া পরিষদ পুরস্কার ২০২১ প্রদান অনুষ্ঠানের আয়োজন করা হয়। এতে প্রধান অতিথি হিসেবে ভার্চুয়াল প্লাটফর্মে উপস্হিত থেকে বিজয়ীদের মধ্যে পুরস্কার প্রদান করেন প্রধানমন্ত্রী শেখ হাসিনা। শহিদ শেখ কামালের প্রতি শ্রদ্ধার নিদর্শনস্বরূপ ও ক্রীড়াঙ্গনে তার অসামান্য অবদানকে চিরস্মরণীয় করে রাখতে যুব ও ক্রীড়া মন্ত্রণালয় কর্তৃক প্রথমবারের মতো প্রবর্তিত এ পুরস্কার ৭টি ক্যাটাগরিতে মোট ১০ জন ক্রীড়া ব্যক্তিত্ব ও দুইটি প্রতিষ্ঠানকে প্রদান করা হয়।

আজীবন সম্মাননা বিভাগে পুরস্কার পেয়েছেন বাফুফের সভাপতি কাজী সালাউদ্দিন, ক্রীড়াবিদ হিসেবে পেয়েছেন রোমান সানা, মাহফুজা খাতুন শিলা ও মাবিয়া আক্তার সীমান্ত। শেখ জামাল ধানমন্ডি ক্লাবের গভর্নিং বডির চেয়ারম্যান মনজুর কাদের ও কারাতে ফেডারেশনের সাধারণ সম্পাদক ক্য শৈহ্ন ক্রীড়া সংগঠক হিসেবে পুরস্কার গ্রহণ করেন। উদীয়মান ক্রীড়াবিদের পুরস্কার গ্রহণ করেন বিশ্বকাপ যুব ক্রিকেটে চ্যাম্পিয়ন বাংলাদেশের অধিনায়ক আকবর আলি, দাবারু ফাহাদ রহমান ও মহিলা ফুটবলার উন্নতি খাতুন। সেরা ফেডারেশনের পুরস্কার বাংলাদেশ ক্রিকেট বোর্ডের। দেশের প্রথিতযশা ক্রীড়া সাংবাদিক মুহাম্মদ কামরুজ্জামান শেখ কামাল পুরস্কার পাচ্ছেন। পৃষ্ঠপোষক হিসেবে পুরস্কার  গ্রহণ করেন ওয়ালটন।

আলোচনা সভা ও দোয়া মাহফিলে সভাপতিত্ব করেন যুব ও ক্রীড়া প্রতিমন্ত্রী মোঃ জাহিদ আহসান রাসেল। 
সভাপতির বক্তব্যে প্রতিমন্ত্রী বলেন, বহুমাত্রিক প্রতিভার অধিকারী ছিলেন শেখ কামাল ।  মহান মুক্তিযুদ্ধ, ছাত্র রাজনীতি, সাংস্কৃতিক কর্মকাণ্ড, খেলার মাঠ থেকে নাটকের মঞ্চ-সর্বত্র ছিল তার  দীপ্ত  উপস্থিতি। ১৯৭৫ সালের ১৫ আগস্ট ঘাতকের বুলেট তার শারীরিক মৃত্যু ঘটিয়েছে, কিন্তু তিনি মৃত্যুঞ্জয়ী হয়ে আছেন এ দেশের ক্রীড়ায়, সংস্কৃতিতে, সংগীতে। শেখ কামাল ছিলেন এ দেশের আধুনিক ক্রীড়াঙ্গনের রূপকার এবং  আধুনিক ফুটবলের জনক। 


শেখ কামালের জীবন ও কর্ম নিয়ে আলোচনা করেন শেখ কামালের ঘনিষ্ঠজন, বন্ধু ও সহযোদ্ধারা। আলোচনায় অংশগ্রহণ করেন বাংলাদেশ ফুটবল ফেডারেশনের সভাপতি কাজী মোঃ সালাউদ্দিন, বাংলাদেশ আওয়ামী লীগের যুব ও ক্রীড়া সম্পাদক হারুনুর রশীদ, স্বাধীন বাংলা ফুটবল দলের ক্রীড়া সংগঠক ও ম্যানেজার তানভীর মাজহার ইসলাম (তান্না)। অনুষ্ঠানে স্বাগত বক্তব্য প্রদান করেন যুব ও ক্রীড়া মন্ত্রণালয়ের সিনিয়র সচিব মোঃ আখতার হোসেন।  
 
প্রতিমন্ত্রী আরো বলেন, শহীদ শেখ কামাল তরুণ প্রজন্মের জন্য অনুপ্রেরণার এক অনিঃশেষ উৎস। আমার বিশ্বাস,  তার দেখানো পথ অনুসরণ করেই ভবিষ্যৎ প্রজন্ম গড়ে তুলতে পারে জাতির পিতা বঙ্গবন্ধু শেখ মুজিবুর রহমানের আজন্ম লালিত স্বপ্নের সোনার বাংলাদেশ।

আলোচনা অনুষ্ঠানে শেখ কামালকে নিয়ে যুব ও ক্রীড়া মন্ত্রণালয়ের উদ্যোগে নির্মিত "শেখ কামাল : উত্তাল তারুণ্যের নাবিক" শীর্ষক  তথ্যচিত্র প্রদর্শন করা হয়। আলোচনা সভা ও দোয়া মাহফিল শেষে যুব ও ক্রীড়া মন্ত্রণালয় কর্তৃক প্রকাশিত  ‘চিরতারুণ্যের প্রতীক অনন্য শেখ কামাল-  শীর্ষক স্মারকগ্রন্থের মোড়ক উন্মোচন করেন প্রধানমন্ত্রী। 


যুব উন্নয়ন অধিদপ্তর কর্তৃক সারাদেশে এক লাখ চারাগাছ রোপণ কর্মসূচির উদ্বোধন করেন যুব ও ক্রীড়া প্রতিমন্ত্রী।

শহিদ শেখ কামালের ৭২তম জন্মবার্ষিকী উপলক্ষে সকাল ৯টায় যুব ও ক্রীড়া মন্ত্রণালয়ের পক্ষ থেকে সিনিয়র সচিব  মোঃ আখতার হোসেন ধানমন্ডি ৩২ নম্বরে জাতির পিতা বঙ্গবন্ধু শেখ মুজিবুর রহমানের প্রতিকৃতিতে ফুল দিয়ে শ্রদ্ধা নিবেদন করেন। এরপর ধানমন্ডিস্থ আবাহনী ক্লাব মাঠে শহিদ শেখ কামালের প্রতিকৃতিতে এবং   বনানী কবরস্থানে শহিদ শেখ কামালের সমাধিতে ফুল দিয়ে শ্রদ্ধা নিবেদন করেন তিনি ।

উল্লেখ্য, ১৯৪৯ সালের ৫ আগস্ট গোপালগঞ্জের টুঙ্গিপাড়া গ্রামে জন্মগ্রহণ করেন শেখ কামাল। এবারই প্রথমবারের মতো সরকারিভাবে নানা আয়োজনে তার জন্মদিন উদযাপন করছে যুব ও ক্রীড়া মন্ত্রণালয়। 

#

সাধারণ মানুষ ও ছাত্র হিসেবে শেখ কামাল অনন্য প্রতিভার অধিকারী ছিলেন
                                                                               -- শিল্পমন্ত্রী
ঢাকা, ২১ শ্রাবণ (৫ আগস্ট) :


শিল্পমন্ত্রী নূরুল মজিদ মাহমুদ হুমায়ূন বলেছেন, বঙ্গবন্ধুর সন্তান হিসেবে নয়, একজন সাধারণ মানুষ ও ছাত্র হিসেবে শেখ কামাল অনন্য প্রতিভার অধিকারী ছিলেন। শেখ কামালের চলন-বলন ছিল সাধারণ মানুষের মতো, বঙ্গবন্ধু যখন জাতির পিতা বা প্রধানমন্ত্রী হননি, তার আগেও তিনি যেমন ছিলেন, বঙ্গবন্ধু প্রধানমন্ত্রী হওয়ার পরও তেমন ছিলেন। শেখ কামাল বঙ্গবন্ধুর একজন সাধারণ কর্মী হিসেবে ছাত্র সমাজের সাথে কাজ করেছেন। দেশের প্রত্যেকটি আন্দোলন সংগ্রামেও একজন সাধারণ কর্মী হিসেবে অংশগ্রহণ করেছেন। তিনি বলেন, আমি শেখ কামালের বন্ধু ও সহপাঠী হিসেবে একসাথে ছিলাম। শেখ কামাল আমার একজন বন্ধুই ছিলেন না, সহযোদ্ধাও ছিলেন।


নরসিংদী জেলা প্রশাসনের উদ্যোগে আয়োজিত জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র বীর মুক্তিযোদ্ধা শহীদ ক্যাপ্টেন শেখ কামাল এর ৭২তম জন্মবার্ষিকী উপলক্ষে আলোচনা সভায় শিল্পমন্ত্রী আজ ভার্চ্যুয়ালি যুক্ত হয়ে এসব কথা বলেন। নরসিংদী জেলা প্রশাসক ও জেলা ম্যাজিস্ট্রেট আবু নাইম মোহাম্মদ মারুফ খান এর সভাপতিত্বে বিশেষ অতিথি ছিলেন নরসিংদী পুলিশ সুপার কাজী আশরাফুল আজীম, নরসিংদী জেলা শাখার সেক্টর কমান্ডার্স ফোরাম’৭১ এর সভাপতি আবদুল মোতালিব পাঠান এবং নরসিংদী সরকারি কলেজের প্রাক্তন অধ্যক্ষ প্রফেসর মোহাম্মদ আলী ভার্চুয়ালি আলোচনায় অংশ নেন। এছাড়াও জেলার বিভিন্ন দপ্তর ও সংস্থার প্রধানগণ এবং রাজনৈতিক ব্যক্তিবর্গ এ আলোচনায় ভার্চুয়ালি যুক্ত হন।  

শিল্পমন্ত্রী বলেন, আগস্ট মাস বেদনা ও শোকের মাস, প্রতিবছর আমরা এ মাসে শোক পালন করার মধ্য দিয়ে  নিজেদের মানসিক শক্তিকে শাণিত করি এবং শক্তি সঞ্চয় করি। পাকিস্তানিদের পরাজয়ের গ্লানি যারা মানতে পারেনি, তারাই পাকিস্তানি সেনাদের বাঙালি দোসরদের মাধ্যমে বঙ্গবন্ধুর সপরিবারের হত্যাকাণ্ড ঘটিয়েছে। শেখ কামাল বাংলাদেশ ছাত্রলীগের একজন নিবেদিত, সংগ্রামী ও আদর্শবাদী কর্মী হিসেবে বিভিন্ন আন্দোলন সংগ্রামসহ মহান মুক্তিযুদ্ধে বীরোচিত ভূমিকা পালন করেছেন।

          সভাপতির বক্তব্যে আবু নাইম মোহাম্মদ মারুফ খান বলেন, শেখ কামাল আজন্ম স্বপ্ন যোদ্ধা ছিলেন। তিনি স্বপ্ন দেখেছেন এবং তা বাস্তবায়ন করেছেন। নতুন প্রজন্মকে শেখ কামালের জীবন দর্শন হিসেবে সব জায়গায় উপস্থাপন করতে হবে। 
#

জাহাঙ্গীর/পাশা/রেজুয়ান/মোশারফ/সেলিম/২০২১/১৬৩০ ঘণ্টা

তথ্যবিবরণী                                                                                                 নম্বর :  ৩৬৩৮
মমেক হাসপাতালে অদ্যাবধি ৩ হাজার ৫৭৯ সিলিন্ডার 

অক্সিজেন প্রদান করেছেন সংস্কৃতি প্রতিমন্ত্রী

ময়মনসিংহ, ২১ শ্রাবণ (৫ আগস্ট) :


ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে আজ পর্যন্ত ব্যক্তিগত উদ্যোগে ৩ হাজার ৫৭৯  সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।


মমেক হাসপাতালে আগামীকাল (৬ আগস্ট) সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।


উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 
#

ফয়সল/পাশা/রেজুয়ান/মোশারফ/সেলিম/২০২১/২০২০ ঘণ্টা

                                                                                 
তথ্যবিবরণী                                                                                                 নম্বর :  ৩৬৩৭
কুনমিংয়ে শহিদ ক্যাপ্টেন বীর মুক্তিযোদ্ধা শেখ কামালের ৭২ তম জন্মবার্ষিকী উদযাপন
কুনমিং (চীন), ৫ আগস্ট :


চীনের কুনমিংয়ে বাংলাদেশ কনস্যুলেট জেনারেলে আজ যথাযোগ্য মর্যাদায় সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমান এর জ্যেষ্ঠ পুত্র শহিদ ক্যাপ্টেন বীর মুক্তিযোদ্ধা শেখ কামালের ৭২ তম জন্মবার্ষিকী পালন করা হয়। 


কনসাল জেনারেল এ এফ এম আমিনুল ইসলাম কনস্যুলেট এর অন্য কর্মকর্তা ও কর্মচারীদের সাথে নিয়ে কেক কেটে শহিদ ক্যাপ্টেন বীর মুক্তিযোদ্ধা শেখ কামাল এর জন্মবার্ষিকী অনুষ্ঠানের সূচনা করেন। শুরুতে পবিত্র কোরআন থেকে তেলাওয়াত করা হয়। 


এ উপলক্ষে শহিদ ক্যাপ্টেন বীর মুক্তিযোদ্ধা শেখ কামালের ওপর নির্মিত প্রামাণ্য চিত্র প্রদর্শন করা হয়। শহিদ শেখ কামালের প্রতি যথাযথ শ্রদ্ধা জ্ঞাপন করে কনসাল জেনারেল বলেন, রাজনৈতিক ক্ষেত্রে শেখ কামালের নেতৃত্ব ছিল প্রশংসনীয়। ৬-দফা, আগরতলা যড়যন্ত্র মামলা, ১১-দফা এবং অসহযোগ আন্দোলন থেকে শুরু করে প্রতিটি আন্দোলন-সংগ্রামে তিনি অত্যন্ত সক্রিয় ভূমিকা রেখেছেন।  তিনি ৬৯ এর গণঅভ্যুত্থান ও ৭১-এর মহান যুক্তিযুদ্ধে বীরোচিত ভূমিকা পালন করেন এবং মুক্তিযুদ্ধের অন্যতম সংগঠক হিসেবে ছাত্রসমাজকে সংগঠিত করে যুদ্ধে যাওয়ার জন্য অনুপ্রাণিত করেন। স্বাধীন বাংলাদেশের ক্রীড়া ও সংস্কৃতির উন্নয়নে তিনি গুরুত্বপূর্ণ সংগঠকের ভূমিকা পালন করেন। স্বাধীনতা উত্তর পরিস্থিতিতে তরুণ সমাজকে অবক্ষয়ের হাত থেকে রক্ষা করতে খেলাধুলার উন্নয়ন ও নিয়ম-শৃঙ্খলার মধ্যে ফিরিয়ে আনতে তিনি আবাহনী ক্রীড়াচক্র প্রতিষ্ঠা করেন। শেখ কামাল, সাধারণ জীবন যাপন করতেন। অর্থ-বিত্ত ও ব্যবসা-বাণিজ্যের প্রতি তাঁর কোনো আকর্ষণ ছিল না। তিনি ছাত্রলীগ করতেন; কিন্তু কোনোদিন নেতৃত্বের আসনে বসেননি। তিনি ছিলেন দারুণ স্মার্ট, বিনয়ী এবং আদব-কায়দা সম্পন্ন একজন আদর্শ তরুণ। 


সবশেষে জাতির পিতা বঙ্গবন্ধু শেখ মুজিবুর রহমান, বঙ্গমাতা শহিদ  শেখ ফজিলাতুননেছা মুজিব, শহিদ  শেখ কামালসহ বঙ্গবন্ধুর পরিবারের অন্যান্য শহিদ  সদস্য ও মুক্তিযুদ্ধে শহিদ বীর মুক্তিযোদ্ধাদের আত্মার মাগফেরাত কামনা এবং দেশের উত্তরোত্তর সমৃদ্ধির জন্য বিশেষ দোয়া ও মোনাজাত করা হয়।
#

আমিনুল/পাশা/মোশারফ/সেলিম/২০২১/১৯৪০ ঘণ্টা

তথ্যবিবরণী                                                                                                 নম্বর :  ৩৬৩৬
আদর্শ ও জনকল্যাণে অবদানই হওয়া উচিত রাজনীতির মূলমন্ত্র

                                           -- শ ম রেজাউল করিম

ঢাকা, ২১ শ্রাবণ (৫ আগস্ট) :


মৎস্য ও প্রাণিসম্পদ মন্ত্রী শ ম রেজাউল করিম বলেছেন, ‘আদর্শ ও জনকল্যাণে অবদানই রাজনীতির মূলমন্ত্র হওয়া উচিত। নীতির রাজাই হচ্ছে রাজনীতি, শ্রেষ্ঠ নীতির নাম রাজনীতি। দুষ্টদের লালন-পালন ও পৃষ্ঠপোষকতা দেওয়া রাজনীতি নয়। রাজনীতি হতে হবে পরিশীলিত, পরিমার্জিত। রাজনীতির প্রতিপক্ষকে কখনো শত্রু ভাবা ঠিক নয়। শত্রুকে নিধন করতে হবে, সশরীরে মেরে ফেলতে হবে, এটা রাজনীতি হতে পারে না। রাজনৈতিক প্রতিপক্ষকে রাজনৈতিকভাবে মোকাবিলা করতে হবে। রাজনীতির মৌলিক সত্তার জায়গায় দল-মত নির্বিশেষে আমাদের এক হতে হবে।’

আজ জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামালের ৭২তম জন্মবার্ষিকী উপলক্ষে পিরোজপুর জেলা প্রশাসন আয়োজিত আলোচনা সভায় রাজধানীর বেইলি রোডের সরকারি বাসভবন থেকে ভার্চুয়ালি সংযুক্ত হয়ে প্রধান অতিথির বক্তব্যে তিনি এসব কথা বলেন।


মন্ত্রী আরো বলেন, ‘একটি পরিশীলিত, পরিমার্জিত, রূচিবান ও সম্ভাবনাময় ব্যক্তিত্ব ছিলেন শেখ কামাল। যিনি এ দেশের ক্রীড়াঙ্গন, সাংস্কৃতিক অঙ্গন ও রাজনীতিতে অনন্য-আসাধারণ অবদান রাখতে পারতেন। অথচ ১৯৭৫ সালের ১৫ আগস্ট পরিবারের সদস্যদের সাথে তাকে নিষ্ঠুরভাবে হত্যা করা হয়। তিনি ছিলেন বাংলাদেশে আধুনিক ক্রীড়ার জনক। অপরদিকে বাঙালি সংস্কৃতিকে পূর্ণতা দেওয়ার জন্য সংস্কৃতির বিভিন্ন ধারা তিনি লালন করতেন, চর্চা করতেন। অন্যদিকে রাজনীতি ছিল তার জন্মসূত্রে পাওয়া। রাজনীতিতে তিনি নিজের জায়গা দখলের জন্য কখনো ক্ষমতার অপব্যবহারের মানসিকতা দেখাননি। বঙ্গবন্ধুকে হত্যার পর শেখ কামাল সম্পর্কে বিরূপ কথা প্রচার করে বঙ্গবন্ধু পরিবারকে বিতর্কিত করার অপচেষ্টা করা হয়েছে। এটা ছিল জঘন্য মিথ্যাচার।’

এ সময় শ ম রেজাউল করিম আরো যোগ করেন, ‘বঙ্গবন্ধু বলেছেন, নিজের যা কিছু সামর্থ্য, যা কিছু ভালো তা উৎসর্গ করে দিয়ে দেশের কল্যাণে ও মানুষের উন্নয়নে নিজেকে নিবেদন করার নাম রাজনীতি। বঙ্গবন্ধু জীবনে কখনোই অনৈতিক কর্মকান্ডে সম্পৃক্তদের, কালো টাকার মালিকদের রাজনীতিতে এনে পৃষ্ঠপোষকতা দেননি। বঙ্গবন্ধুর সুযোগ্য কন্যা শেখ হাসিনা বলেন, নিজের বিত্ত-বৈভবের জন্য, প্রাচুর্যের জন্য রাজনীতি নয়। মানুষের পাশে দাঁড়ানো, তার দুঃখ-কষ্টের সাথী হওয়া, গোটা জাতির স্বপ্ন পূরণের মাধ্যমে দারিদ্র্য, অসহায়ত্ব ও বৈষম্য দূর করার নাম রাজনীতি।’

পিরোজপুরের ভারপ্রাপ্ত জেলা প্রশাসক চৌধুরী রওশন ইসলামের সভাপতিত্বে আলোচনা সভায় বিশেষ অতিথি হিসেবে সংযুক্ত ছিলেন পিরোজপুরের পুলিশ সুপার মোহাম্মদ সাঈদুর রহমান ও পিরোজপুর জেলা আওয়ামী লীগের সাধারণ সম্পাদক এম এ হাকিম হাওলাদার এবং স্থানীয় আওয়ামী লীগ ও অঙ্গ সংগঠনের নেতৃবৃন্দ আলোচনা সভায় অংশগ্রহণ করেন।

BD New Delhi mission pays homage to Sheikh Kamal
New Delhi (India), August 5 :


Bangladesh High Commission in New Delhi today paid homage to valiant freedom fighter Captain Sheikh Kamal on the occasion of his birth anniversary.

Capt. Sheikh Kamal has been assassinated along with Father of the nation Bangabandhu Sheikh Mujibur Rahman and most members of his families on the brutal night of Aug. 15 in 1975.

The 72nd birth anniversary of Sheikh Kamal were observed with due solemnity through holding of discussion and placing wreaths at his portraits at Bangabandhu Corner at the chancery building.

High Commissioner Muhammad Imran led the officers and staff of the mission in laying the wreaths.

He later presided by a discussion meeting on the life and work of Sheikh Kamal at the chancery’s Bangabandhu conference hall.

In his speech Muhammad Imran recalled his memory with Sheikh Kamal and admired him for his exceptional capacity to organize sports, art and music after the 1971 War of Liberation. He also recalled Sheikh Kamal’s role during the liberation war when he acted as the ADC of Commander-in-chief Gen. MAG Osmani.

Muhammad Imran also said that Sheikh Kamal was an idol of modern fulfilled man among the then youth who got all his attributes from his family and these attributes were reflected in his personal, social and cultural life.

At the meeting a short life sketch of Capt. Sheikh Kamal were read out by Mohd. Rashedul Amin, Counsellor (Economic), Lieutenant Colonel Md. Kamrul Hasan, Assistant Defence Adviser and Tahsina Nasrin, Second Secretary.

Selim Md. Jahangir, Minister (Consular) at the mission also spoke on the occasion. Md. Zakaria Bin Amjad, Minister Second Secretary conducted the meeting.

A documentary on the life of Capt. Sheikh Kamal also screened. A Doa was offered seeking divine blessing for Sheikh Kamal and his family.
#

তথ্যবিবরণী                                                                    
                             নম্বর :  ৩৬৩৪
খুলনা বিভাগে অসহায় মানুষের মাঝে ত্রাণ বিতরণ অব্যাহত
ঢাকা, ২১ শ্রাবণ (৫ আগস্ট) :  

কোভিড-১৯ এর সংক্রমণ প্রতিরোধে চলমান কঠোর লকডাউনের মধ্যে আজ খুলনা বিভাগের খুলনা, বাগেরহাট ও কুষ্টিয়া জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রী শেখ হাসিনার  উপহার হিসেবে সরকারি ত্রাণসামগ্রী বিতরণ করা হয়।

খুলনা সিটি কর্পোরেশনের উদ্যোগে নগরীর ১৩টি ওয়ার্ডে পাঁচ হাজার আটশত ৫০ জন অসহায়, দুঃস্থ ও নিম্নআয়ের শ্রমজীবী মানুষের মাঝে প্রধানমন্ত্রীর ত্রাণসামগ্রী ও নগদ পাঁচ লাখ ৮৫ হাজার টাকা বিতরণ করা হয়। ত্রাণসামগ্রীর মধ্যে ছিলো জনপ্রতি সাত কেজি চাল এবং সবজি ক্রয়ের জন্য নগদ অর্থ।

আজ ২৯ নম্বর ওয়ার্ড কাউন্সিলরের কার্যালয় চত্বরে মহানগর আওয়ামী লীগের সাধারণ সম্পাদক এমডিএ বাবুল রানা ও কেসিসি’র প্যানেল মেয়র-২ মোঃ আলী আকবর টিপু ত্রাণসামগ্রী ও নগদ অর্থ বিতরণ করেন।

অপরদিকে, বাগেরহাট জেলা প্রশাসনের উদ্যোগে আজ জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র বীর মুক্তিযোদ্ধা শেখ কামালের ৭২ তম জন্মবার্ষিকী পালন উপলক্ষে ক্ষতিগ্রস্ত ৯০০ পরিবারকে খাদ্য সহায়তা প্রদান করা হয়।

কুষ্টিয়া জেলা প্রশাসনের উদ্যোগে আজ ১০০ উপকারভোগী পরিবারের মাঝে নগদ ১ লাখ ৭ হাজার ৫ শত টাকা এবং ৩৩৩ হেল্পলাইনে কল করার ফলে ১৯ টি পরিবারের মাঝে ত্রাণসামগ্রী বিতরণ করা হয়েছে।

তথ্যবিবরণী                                                                    
                             নম্বর :  ৩৬৩৩
শহিদ ক্যাপ্টেন শেখ কামালের জন্মদিন উপলক্ষে মরিশাসে ড. আব্দুল গফুর
জিটু হাসপাতালে ৩টি হুইলচেয়ার উপহার প্রদান
পোর্ট লুইস (মরিশাস), ৫ আগস্ট :  

মরিশাসে বাংলাদেশ হাইকমিশনে  জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামালের ৭২তম জন্মবার্ষিকী এক ব্যতিক্রমী উদ্যোগের মাধ্যমে পালন করে। এ উপলক্ষে পোর্ট লুইসে অবস্থিত মরিশাসের এ জে জিটু পাবলিক হাসপাতালে তিনটি হুইল চেয়ার প্রদান করা হয়। হাইকমিশনার রেজিনা আহমেদ এ জে জিটু হাসপাতালের রিজিওনাল পরিচালক ইসমাইল নাউর এর নিকট হুইল চেয়ারগুলো হস্তান্তর করেন। অনুষ্ঠানে মরিশাসের স্বাস্থ্য মন্ত্রণালয়ের  সিনিয়র চিফ এক্সিকিউটিভ ডি আলাগাপেন এবং মরিশাসের স্বাস্থ্য মন্ত্রণালয়ের  স্বাস্থ্য সেবা বিভাগের পরিচালক ড. কেসি  উপস্থিত ছিলেন। এ সময় জাতির পিতা বঙ্গবন্ধু শেখ মুজিবুর রহমান ও তাঁর পরিবারের সদস্যদের বিদেহী আত্মার মাগফেরাত কামনা, কোভিড-১৯ এ মৃত্যুবরণকারী ব্যক্তিদের আত্মার মাগফিরাত ও অসুস্থ্ সকল ব্যক্তির সুস্থতা কামনা করা হয়।

হাইকমিশনার বক্তব্যের শুরুতে শ্রদ্ধাভরে স্মরণ করেন সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর  রহমানকে। বঙ্গবন্ধুর আদর্শ, সংগ্রাম ও মানবতার কথা উল্লেখ করে বলেন যে, শেখ কামাল ছিলেন তাঁরই আদর্শে বলীয়ান এক অসাধারণ তরুণ। তিনি ছিলেন বীর মুক্তিযোদ্ধা এবং মুক্তিবাহিনীর অন্যতম সংগঠক। মুক্তিবাহিনী ও সেনাবাহিনীর প্রধান, মুহম্মদ আতাউল গতি ওসমানীর এডিসি হিসেবেও কাজ করেন। ক্রীড়ানুরাগী হিসেবে আজও যে নামটি বাঙালি জাতি স্মরণ করে সে হলো সবার প্রিয় শেখ কামাল। 

তিনি আরো উল্লেখ করেন যে, মরিশাস সরকার সকল জনসাধারণকে সম্পূর্ণ ফ্রি চিকিৎসা সেবা প্রদানের পাশাপাশি প্রবাসী সকল কর্মীদের ফ্রি চিকিৎসা সেবা প্রদান করে আসছে। সাম্প্রতিক সময়ে প্রবাসী বাংলাদেশি কর্মীরা একটি সড়ক দুর্ঘটনায় পতিত হলে জিটু হাসপাতাল সহমর্মিতার সাথে তাদের সকলের চিকিৎসা সেবা প্রদান করেন এবং বর্তমানে মরিশাসে অবস্থিত প্রবাসী কর্মীরা এই হাসপাতালে প্রায়শই চিকিৎসা নিয়ে থাকেন। তিনি হাসপাতাল কর্তৃপক্ষসহ সকল ডাক্তার এবং সহকারীদের দূতাবাসের পক্ষ থেকে কৃতজ্ঞতা জানান। তিনি বলেন যে, মানবতাবাদী আদর্শ তরুণ শেখ কামালের ৭২তম জন্মবার্ষিকীতে এই উপহার রোগীদের ব্যবহারের নিমিত্তে হাসপাতাল কর্তৃপক্ষের কাছে হস্তান্তরের মাধ্যমে তাঁর আত্মার প্রতি গভীর শ্রদ্ধা নিবেদন করা হলো। 

অনুষ্ঠানে মরিশাসের স্বাস্থ্য মন্ত্রণালয়ের  সিনিয়র চিফ এক্সিকিউটিভ ডি আলাগাপেন তাঁর বক্তব্যে বলেন যে, হুইল চেয়ার হাসপাতালের জন্য অত্যন্ত প্রয়োজনীয় উপকরণ। তাই বাংলাদেশ হাইকমিশনের এ ধরনের মহতী উদ্যোগকে তথা মানবিক সহায়তার জন্য তিনি তাঁর মন্ত্রণালয়ের পক্ষ থেকে ধন্যবাদ জানান। 

এ জে জিটু হাসপাতালে রিজিওনাল পরিচালক ইসমাইল নাউর বাংলাদেশ হাইকমিশনের এই মহতী উদ্যোগকে স্বাগত জানিয়ে বলেন যে, মিশন থেকে প্রদত্ত হুইল চেয়ারগুলো হাসপাতালে আগত রোগীদের বিশেষ উপকারে আসবে এবং সবাইকে এভাবে এগিয়ে আসার জন্য আহ্বান জানান। 

তথ্যবিবরণী                                                                                                 নম্বর :  ৩৬৩২
কোভিড-১৯ সংক্রান্ত সর্বশেষ প্রতিবেদন

ঢাকা, ২১ শ্রাবণ (৫ আগস্ট) :


স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৪৬ হাজার ৯৯৫ জনের নমুনা পরীক্ষা করে ১২ হাজার ৭৪৪ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৩ লাখ ২২ হাজার ৬৫৪ জন। 

 


গত ২৪ ঘণ্টায় ২৬৪ জন-সহ এ পর্যন্ত ২১ হাজার ৯০২ জন এ রোগে মৃত্যুবরণ করেছেন।

 

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১১ লাখ ৫৬ হাজার ৯৪৩ জন।

#

ফেরদৌস/পাশা/মোশারফ/সেলিম/২০২১/১৯০০ ঘণ্টা

রাজউকসহ সকল সরকারি দপ্তর ও সংস্থায় মশক নিধন

অভিযানের নির্দেশ স্থানীয় সরকার মন্ত্রীর

ঢাকা, ২১ শ্রাবণ (৫ আগস্ট) :  

গৃহায়ন ও গণপূর্ত মন্ত্রণালয়ের অধীন রাজউক, স্থাপত্য অধিদপ্তরসহ অন্যান্য দপ্তর ও সংস্থার নির্মিত এবং নির্মাণাধীন সরকারি ও আবাসিক ভবনে স্ব স্ব উদ্যোগে মশক নিধন অভিযান পরিচালনা করার নির্দেশনা দিয়েছেন স্থানীয় সরকার মন্ত্রী মোঃ তাজুল ইসলাম।


একই সাথে দুই সিটি কর্পোরেশনের উদ্যোগে চলমান মশক নিধন কার্যক্রমে রাজউকসহ সকল দপ্তর ও সংস্থাকে সহযোগিতার মাধ্যমে সমন্বয় করে কাজ করতে বলেন মন্ত্রী।


তিনি আজ অনলাইনে আয়োজিত রাজউকের আওতাধীন সরকারি, ডেভেলপার ও ব্যক্তি পর্যায়ে নির্মিত ও নির্মাণাধীন ভবনে এডিস মশার বংশ বিস্তার ও ডেঙ্গুর প্রাদুর্ভাব রোধকল্পে নির্মিত ও নির্মাণাধীন ভবনে নিয়মিত তদারকি সংক্রান্ত সভায় সভাপতির বক্তব্যে এসব কথা বলেন।


মন্ত্রী বলেন, রাজউক এবং স্থাপত্য অধিদপ্তরের অনেকগুলো নির্মাণাধীন ও নির্মিত অবকাঠামো রয়েছে। এছাড়া অনেক সরকারি এবং বেসরকারি আবাসিক এলাকা রয়েছে। যেগুলোতে এডিস মশার লার্ভা পাওয়া যাচ্ছে। তাই সকল সরকারি ভবন ও আবাসিক এলাকা, নির্মাণাধীন ভবন এবং কাওরান বাজার ও নিউমার্কেটসহ সকল বাজারে মশক নিধনে চিরুনি অভিযান পরিচালনা করতে সংশ্লিষ্ট সকলকে নির্দেশ প্রদান করেন।


স্থানীয় সরকার মন্ত্রী এডিস মশা নিধন কার্যক্রম পরিচালনা করার জন্য রাজউকের উপযুক্ত কর্মকর্তাদের মাধ্যমে মোবাইল কোর্ট পরিচালনা করার নির্দেশনা প্রদান করে গৃহায়ণ ও গণপূর্ত সচিব ও রাজউক চেয়ারম্যানকে প্রয়োজনীয় ব্যবস্থা গ্রহণ করতে বলেন। এছাড়া মন্ত্রণালয়ের আওতাধীন সকল প্রতিষ্ঠানকে আলাদা আলাদা নির্দেশনা প্রদান, সবধরনের ভবন পরিদর্শন এবং রিপোর্ট অনুযায়ী পদক্ষেপ নিতে বলেন মোঃ তাজুল ইসলাম।


মশা নিধনে যেসকল ঔষুধ ব্যবহার করা হচ্ছে সেগুলোর গুণগতমান পরীক্ষা-নিরীক্ষা করেই ছিটানো হচ্ছে উল্লেখ করে তিনি জানান ঔষধের কোনো ঘাটতি নেই। পর্যাপ্ত মজুদ রয়েছে। শুধু অভিযান পরিচালনা করে মশার প্রাদুর্ভাব বন্ধ করা যাবে না। এজন্য দরকার মানুষের সচেতনতা।


সভায় স্থানীয় সরকার বিভাগের সিনিয়র সচিব হেলালুদ্দীন আহমদ, গৃহায়ন ও গণপূর্ত সচিব শহীদ উল্লাহ খন্দকার, রাজউক চেয়ারম্যন এ বি এম আমিন উল্লাহ নুরী, ড্যাপের প্রকল্প পরিচালক আশরাফুল ইসলাম এবং রিহাব ও বিএলডিএ’র প্রতিনিধি অন্যান্যের মধ্যে অংশগ্রহণ করেন।

#

হায়দার/পাশা/মোশারফ/সেলিম/২০২১/১৮০০ ঘণ্টা

শেখ কামাল হত্যা অপূরণীয় ক্ষতি
অভিনয়-মডেলিংয়ের আড়ালে অনৈতিক কাজ করলে দায় এড়ানো যাবে না
                                                                           -- তথ্যমন্ত্রী
ঢাকা, ২১ শ্রাবণ (৫ আগস্ট) :  

অভিনয়-মডেলিংয়ের আড়ালে অনৈতিক কাজ করলে দায় এড়ানো যাবে না বলেছেন তথ্য ও সম্প্রচারমন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ। 


আজ রাজধানীতে সরকারি বাসভবনে বঙ্গবন্ধুর জ্যেষ্ঠ পুত্র শহিদ শেখ কামালের ৭২তম জন্মবার্ষিকী উপলক্ষে বক্তব্য দান শেষে মন্ত্রী সমসাময়িক বিষয়ে সাংবাদিকদের প্রশ্নের জবাব দেন। 


সম্প্রতি একাধিক অভিনয়শিল্পী-মডেল গ্রেফতার হওয়া নিয়ে প্রশ্নের জবাবে তিনি বলেন, অভিনয়-মডেলিং এগুলো আমাদের শিল্প-সংস্কৃতিরই অংশ। যারা এগুলো চর্চা করেন তারা এই অঙ্গনকে সমৃদ্ধ করে ও অনেকে জীবিকাও নির্বাহ করে। কিন্তু এর আড়ালে কেউ যদি অবৈধ-অনৈতিক কর্মকাণ্ডের সাথে যুক্ত থাকে, তিনি যেই হন, সেই দায় তো তাকে নিতেই হবে। 


এ ধরনের অভিযোগে গ্রেপ্তারের প্রেক্ষিতে শিল্পাঙ্গনে কোনো বিরূপ প্রভাব পড়বে না উল্লেখ করে ড. হাছান বলেন, 'অনৈতিক বা অবৈধ কর্মকাণ্ডেরসাথে যুক্ত যে কারোর বিষয়ে সবসময়ই আইন প্রয়োগকারী সংস্থা ব্যবস্থা নিতে পারে। এতে পুরো অঙ্গনের ওপর কোনো প্রভাব পড়বে বলে আমি মনে করি না।' 


এদিন শহিদ শেখ কামালের প্রতি গভীর শ্রদ্ধা জানিয়ে মন্ত্রী হাছান মাহমুদ বলেন, '১৯৭৫ সালের ১৫ আগস্ট বঙ্গবন্ধুর সাথে শহিদ হওয়া পরিবারের সদস্য শেখ কামাল ছিলেন একাধারে ক্রীড়াবিদ ও অন্যদিকে সংস্কৃতিকর্মী। তিনি ফুটবল খেলতেন, ক্রিকেট খেলতেন। আবাহনী ক্রীড়াচক্র সংগঠিত করে বাংলাদেশে আধুনিক ফুটবলের প্রবর্তন করেছিলেন তিনি। একইসাথে তিনি অভিনয় করতেন, সেতার বাজাতেন, গান গাইতেন। এমন বহুগুণে গুনান্বিত ছিলেন শহিদ শেখ কামাল। আজ তার জন্মদিনে তার প্রতি গভীর শ্রদ্ধা জানাই।' 


ড. হাছান বলেন, 'শেখ কামালকে হত্যা করার মধ্য দিয়ে ক্রীড়াঙ্গন-সাংস্কৃতিক অঙ্গনসহ দেশের অপূরণীয় ক্ষতি হয়েছে।  অহমিকাহীন এ মানুষটিকে দেখে কেউ বলতে পারতো না তিনি জাতির পিতার পুত্র কিংবা দেশের প্রধানমন্ত্রী কিংবা রাষ্ট্রপতির পুত্র। নির্লোভ, নিরহংকার এমন মানুষকে হত্যাকারী খুনি চক্রের প্রতি আমি ধিক্কার জানাই।'

#

আকরাম/পাশা/মোশারফ/সেলিম/২০২১/১৭২০ ঘণ্টা

সিউলস্থ বাংলাদেশ দূতাবাসে যথাযোগ্য মর্যাদায় বীর মুক্তিযোদ্ধা 

শহিদ ক্যাপ্টেন শেখ কামালের ৭২ তম জন্মবার্ষিকী পালন

সিউল (দক্ষিণ কোরিয়া), ৫ আগস্ট :  

আজ ০৫ আগস্ট ২০২১ তারিখ সিউলস্থ বাংলাদেশ দূতাবাস যথাযোগ্য মর্যাদায় জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র ও বীর মুক্তিযোদ্ধা শহিদ ক্যাপ্টেন শেখ কামাল-এর ৭২ তম জন্মবার্ষিকী পালন করে। কোভিড-১৯ মহামারির প্রেক্ষিতে সামাজিক দূরত্ব বিধি বলবৎ থাকায় শুধু দূতাবাসের কর্মকর্তা-কর্মচারীগণের অংশগ্রহণে দূতাবাস ঘরোয়াভাবে এ অনুষ্ঠান পালন করে। 


অনুষ্ঠানে রাষ্ট্রদূত আবিদা ইসলাম বীর মুক্তিযোদ্ধা শহিদ ক্যাপ্টেন শেখ কামালের স্মৃতির প্রতি গভীর শ্রদ্ধা নিবেদন করেন। তাঁর জীবনী সম্পর্কে আলোচনাকালে রাষ্ট্রদূত বলেন যে, বহু গুণের অধিকারী শহিদ ক্যাপ্টেন শেখ কামাল মুক্তিযুদ্ধে সক্রিয়ভাবে অংশগ্রহণ করেছিলেন। এছাড়া, দক্ষ সংগঠক হিসেবে তিনি বাংলাদেশের ক্রীড়া ও সংস্কৃতির উন্নয়নে এবং বিকাশে গুরুত্বপূর্ণ অবদান রেখে গেছেন যা বাংলাদেশের জনগণের জন্য বিশেষত যুব সমাজের কাছে অফুরন্ত অনুপ্রেরণার উৎস হয়ে থাকবে। তিনি শহিদ ক্যাপ্টেন শেখ কামালের গৌরবময় জীবন ও আদর্শে অনুপ্রাণিত হয়ে সকলকে জাতির পিতার ‘সোনার বাংলা’ বাস্তবায়নে একযোগে কাজ করে যাওয়ার আহ্বান জানান। 


পবিত্র ধর্মগ্রন্থসমূহ হতে পাঠ করার মাধ্যমে অনুষ্ঠান শুরু হয়। এরপর শহিদ ক্যাপ্টেন শেখ কামালসহ জাতির পিতা, তাঁর পরিবারের অন্যান্য শহিদ সদস্য ও শহিদ বীর মুক্তিযোদ্ধাদের আত্মার শান্তি কামনা করে এবং দেশের অব্যাহত শান্তি ও সমৃদ্ধি কামনা করে বিশেষ মোনাজাত করা হয় এবং তাঁদের আত্মার শান্তি কামনায় এক মিনিট নীরবতা পালন করা হয়। অনুষ্ঠানে শহিদ ক্যাপ্টেন শেখ কামালের ওপর নির্মিত একটি প্রামাণ্যচিত্র প্রদর্শন করা হয়।

#

শেখ কামাল আইটি ট্রেনিং  সেন্টারে  মুক্তিযুদ্ধ ও 

শেখ কামাল ডিজিটাল কর্নার প্রতিষ্ঠা করা হবে
                                 -- আইসিটি প্রতিমন্ত্রী
ঢাকা, ২১ শ্রাবণ (৫ আগস্ট) :  

তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক বলেছেন, সৃজনশীল প্রতিভার অধিকারী শেখ কামালের অবদানকে দেশের প্রতিটি তরুণের কাছে তুলে ধরার জন্য সারাদেশে ৬৪টি শেখ কামাল আইটি ট্রেনিং এন্ড ইনকিউবেশন সেন্টার তৈরি করা হচ্ছে।   প্রতিটি সেন্টারে একটি মুক্তিযুদ্ধ ও শেখ কামাল ডিজিটাল কর্নার প্রতিষ্ঠা করা হবে। এই ডিজিটাল কর্নারে শেখ কামালের বর্ণাঢ্য ও কর্মময় জীবন তুলে ধরা হবে বলে তিনি উল্লেখ করেন।

প্রতিমন্ত্রী আজ জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র, বাংলাদেশের আধুনিক ক্রীড়া ও সাংস্কৃতিক আন্দোলনের অন্যতম পথিকৃৎ, বীর মুক্তিযোদ্ধা, ক্যাপ্টেন শহিদ শেখ কামাল-এর ৭২তম জন্মবার্ষিকী  উপলক্ষে সিংড়া উপজেলা ছাত্রলীগের আয়োজনে আলোচনা সভা ও দোয়া অনুষ্ঠানে ভার্চুয়ালি যুক্ত হয়ে প্রধান অতিথির বক্তব্যে এসব কথা বলেন।

জনাব পলক বলেন,  বঙ্গবন্ধুর সুযোগ্য দৌহিত্র, ডিজিটাল বাংলাদেশের আর্কিটেক্ট সজীব ওয়াজেদ জয় এর নির্দেশনায় প্রত্যেকটি জেলায় একটি করে শেখ কামাল আইটি ট্রেনিং অ্যান্ড ইনকিউবেশন সেন্টার স্থাপন করা হচ্ছে।

তিনি বলেন, শেখ কামাল যে বয়সে জীবনকে তুচ্ছ করে মুক্তিযুদ্ধে ঝাঁপিয়ে পড়েছিলেন, শিল্প-সাহিত্য-সংস্কৃতি ও ক্রীড়াঙ্গনকে আধুনিক হিসেবে গড়ে তুলতে ভূমিকা রেখেছিলেন, ঠিক সেই বয়সের ছেলে-মেয়েরাই এসএসসি-এইচএসসি পাস করে উক্ত ইনকিউবেশন সেন্টার থেকে ৬ বা ১২ মাসের সার্টিফিকেট বা ডিপ্লোমা কোর্স করে যার যার শহরে আত্মকর্মসংস্থান তৈরি করতে পারবে।

প্রতিমন্ত্রী বলেন, ২০৪১ সাল নাগাদ এই ৬৪টি শেখ কামাল আইটি ট্রেনিং অ্যান্ড ইনকিউবেশন সেন্টার থেকে ১০ লাখের অধিক তরুণ-তরুণীকে প্রশিক্ষণ দিয়ে ৫ লাখের বেশি তরুণ/তরুণীর আত্মকর্মসংস্থানের সুযোগ সৃষ্টি  হবে ।

জনাব পলক বলেন, শেখ কামাল সাদামাটা জীবন ও  উচ্চচিন্তার অধিকারী একজন ক্রীড়া সংগঠক ছিলেন। তিনি শিল্প-সাহিত্য-সংস্কৃতি ও ক্রীড়াঙ্গনে শেখ কামালের অবদানের কথা তুলে ধরেন। একইসঙ্গে সিংড়ায় শেখ কামাল স্মৃতি ফুটবল একাডেমি প্রতিষ্ঠার পরিকল্পনার কথা তুলে ধরেন।

সিংড়া উপজেলা ছাত্রলীগের সভাপতি খালিদ হাসানের সভাপতিত্বে অনুষ্ঠানে বক্তব্য রাখেন সিংড়া আওয়ামী লীগের সভাপতি অ্যাডভোকেট ওহিদুর রহমান শেখ, পৌর মেয়র জান্নাতুল ফেরদৌস, উপজেলা আওয়ামী যুবলীগের সভাপতি শরীফুল ইসলাম শরীফ।

উপজেলা ছাত্রলীগের সাধারণ সম্পাদক নাজমুল হক মুকলে সঞ্চালনায় অনুষ্ঠানে আরো উপস্থিত ছিলেন সরকারি অনার্স কলেজের ভিপি সজীব হোসেন জুয়েল, জিএস বেলায়েত হোসেন, কলেজ ছাত্রলীগের সভাপতি সাদ্দাম হোসেন সাব্বির, সাধারণ সম্পাদক মনির হোসেন প্রমুখ।
#

শহিদুল/পাশা/মোশারফ/সেলিম/২০২১/১৭১০  ঘণ্টা
Handout 







Number : 3627
India for implementing MoU with Bangladesh in disaster management field

Dhaka, 5 August :

India has emphasized the implementation of the recently-signed memorandum of understanding (MoU) with Bangladesh over disaster management, resilience and mitigation on a priority basis. Indian External Affairs Minister Dr S Jaishankar said this in a letter sent to his Bangladesh counterpart Dr. A K Abdul Momen.


In the letter, Dr Jaishankar expressed confidence that these mechanisms will help the two countries remain better prepared to face such challenges in the future. 'We are glad that Bangladesh has decided to accept our invitation to join the Coalition for Disaster Resilient Infrastructure,' he added. He mentioned that Dr. Momen rightly pointed out that the entire world, in particular the South Asian region, is witnessing frequent climate related disasters.


The Indian External Affairs Minister also stated that capacity building, learning from each other’s best practices as well as extending support to each other is the need of the hour. Dr. Jaishankar thanked Dr. Momen for his condolence letter for the people who lost their lives in the recent floods in Maharashtra.
#

মানুষের মাঝে শেখ কামাল বেঁচে থাকবেন অনন্তকাল
                              -- তথ্য ও সম্প্রচার প্রতিমন্ত্রী
সরিষাবাড়ি (জামালপুর), ২১ শ্রাবণ (৫ আগস্ট) :  

তথ্য ও সম্প্রচার প্রতিমন্ত্রী ডা. মোঃ মুরাদ হাসান বলেছেন, শেখ কামাল ছিলেন  নিখাদ দেশপ্রেমিক, বঙ্গবন্ধুর স্বপ্নের সোনার বাংলা বিনির্মাণে তিনি নিয়োজিত করেছিলেন। বেঁচে থাকলে সমাজ ও দেশকে অনেক কিছুই দিতে পারতেন। কিন্তু ৭৫'র ১৫ আগস্টের কালো রাতে ঘাতকের নির্মম বুলেট তাঁর সব প্রয়াস স্তব্ধ করে দেয়।

তিনি বলেন, এ দেশের ক্রীড়াঙ্গনেও শেখ কামাল আধুনিকতার সূচনা করে গেছেন। এ দেশের মানুষের হৃদয়ে শেখ কামাল বেঁচে থাকবেন অনন্তকাল।  


প্রতিমন্ত্রী আজ সকালে সরিষাবাড়ী উপজেলা প্রশাসন ও উপজেলা আওয়ামী লীগের আয়োজনে শহিদ শেখ কামাল এর ৭২তম জন্মবার্ষিকী পালন কর্মসূচিতে তাঁর প্রতিকৃতিতে পুষ্পস্তবক অর্পণ শেষে  আলোচনা সভায় তিনি এ কথা বলেন।

তথ্য ও সম্প্রচার প্রতিমন্ত্রী উপজেলা আওয়ামী লীগের কার্যনির্বাহী কমিটির সভা, পৌর ভবনে শহিদ শেখ কামালের জন্মদিন উপলক্ষে দরিদ্র ও অসচ্ছল মানুষের মাঝে খাদ্য সামগ্রী বিতরণ, গরিব, অসহায়, হতদরিদ্র মানুষের মাঝে উপজেলা প্রশাসন কর্তৃক  টিন ও নগদ অর্থ প্রদান এবং চাষীদের মধ্যে  বীজ বিতরণ অনুষ্ঠানে  উপস্থিত ছিলেন। 


এ সময় উপজেলা আওয়ামী লীগের সভাপতি ছানোয়ার হোসেন বাদশা, সাধারণ সম্পাদক উপাধ্যক্ষ হারুন অর রশিদ, উপজেলা নির্বাহী কর্মকর্তা শিহাব উদ্দিন আহমেদসহ উপজেলা আওয়ামী লীগের অঙ্গ সংগঠনের নেতাকর্মীরা উপস্থিত ছিলেন।
#

অপসংস্কৃতিরোধে শহিদ শেখ কামালের আদর্শকে ছড়িয়ে দিতে হবে

                                                                -কৃষিমন্ত্রী
ঢাকা, ২১ শ্রাবণ (৫ আগস্ট) :  
কৃষিমন্ত্রী ড. মো: আব্দুর রাজ্জাক বলেছেন, দেশে যুবসমাজের অবক্ষয় ও অপসংস্কৃতিরোধে শহিদ শেখ কামালের আদর্শ ও চেতনাকে তরুণদের মাঝে ছড়িয়ে দিতে হবে। শেখ কামাল ছিলেন অনন্য ক্রীড়া সংগঠক, যিনি খেলাধুলায় নতুন যুগের সূচনা করেছিলেন। তিনি বেঁচে থাকলে বাংলাদেশ বিশ্ব ক্রীড়াঙ্গনে বিভিন্ন খেলাধুলায় অনন্য উচ্চতায় পৌঁছাতে পারতো।
মন্ত্রী আজ ধানমণ্ডির আবাহনী ক্লাব প্রাংগনে বঙ্গবন্ধুর জ্যেষ্ঠ পুত্র, ক্রীড়া সংগঠক, বীর মুক্তিযোদ্ধা ও আবাহনীর প্রতিষ্ঠাতা শহিদ শেখ কামালের ৭২তম জন্মবার্ষিকী উপলক্ষ্যে গরিব ও অসহায় মানুষের মাঝে খাদ্যসামগ্রী বিতরণ অনুষ্ঠানে প্রধান অতিথির বক্তৃতায়  এ কথা বলেন।
কৃষিমন্ত্রী আরো বলেন, বহুমাত্রিক প্রতিভার অধিকারী শেখ কামাল ছিলেন অত্যন্ত সৃজনশীল ও সংস্কৃতি অঙ্গনের উজ্জ্বল নক্ষত্র। সাংস্কৃতিক সংগঠন ‘স্পন্দন’ গঠন করেছিলেন। একাধারে তিনি ছিলেন রাজনৈতিকভাবে সচেতন ও দেশপ্রেমিক। তিনি ৬৯ এর গণঅভ্যুত্থান ও মহান মুক্তিযুদ্ধে সক্রিয়ভাবে অংশগ্রহণ করেন। তাঁর আদর্শ ও চেতনা ধারণের জন্য দেশের তরুণ যুবসমাজকে অনুপ্রাণিত করতে হবে। তাঁর আদর্শে তরুণদেরকে খেলাধুলায়, সাংস্কৃতিক কর্মকাণ্ডে সম্পৃক্ত করতে হবে এবং দেশপ্রেমে উজ্জীবিত করতে হবে।  এটি করতে পারলে অবক্ষয় ও অপসংস্কৃতি রোধ করে দেশের তরুণসমাজকে আদর্শবান করে গড়ে তোলা যাবে। 

পরে সাংবাদিকদের প্রশ্নের জবাবে মন্ত্রী বলেন, দেশের কিছু তথাকথিত সেলিব্রেটিরা সমাজে অপসংস্কৃতি ছড়াচ্ছে। বিতর্কিত কর্মকাণ্ড দিয়ে তরুণ সমাজ ও জাতিকে তারা বিভ্রান্ত করছে। তাদের মুখোশ উন্মোচনে কঠোর অভিযান চলছে। অপসংস্কৃতিরোধে এ অভিযান চলমান থাকবে।
অপর এক প্রশ্নের জবাবে আওয়ামী লীগের প্রেসিডিয়াম সদস্য ড. রাজ্জাক আরো বলেন, ন্যায় ও সততার পথে থেকে দল করতে হবে। এটিই আওয়ামী লীগের ভিত্তি। যে দল একটি দেশ গঠন করেছে, সারা পৃথিবীর বুকে একটি নতুন জাতি রাষ্ট্র প্রতিষ্ঠা করেছে; যে দল প্রতিষ্ঠার পর থেকে সকল আন্দোলন সংগ্রামে নেতৃত্ব দিয়েছে- সেই দলে ভুঁইফোড় সংগঠনের কোন জায়গা নেই।
আবাহনী সমর্থকগোষ্ঠী কেন্দ্রীয় কার্যকরী সংসদ এ অনুষ্ঠানের আয়োজন করে। এসময় আবাহনী সমর্থকগোষ্ঠীর সভাপতি মো: জিল্লুর রহমান, উপদেষ্ঠা কাজী আব্দুল হাকিম, বরকত-ই-খুদা, মির্জা ফজলুল হক, সৈয়দ বেলায়েত হোসেন প্রমুখ উপস্থিত ছিলেন।

#

তথ্যবিবরণী                                               

                                             নম্বর : ৩৬২৪ 
পরিবর্তনের সাথে খাপ খাইয়ে নিজেদের উন্নত করতে হবে  
                                                  - বিদ্যুৎ প্রতিমন্ত্রী

ঢাকা, ২১ শ্রাবণ (৫ আগস্ট) : 

বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, নিজ নিজ প্রতিষ্ঠানকে সামনে এগিয়ে নেওয়ার জন্য নেতৃত্বের উন্নয়ন ও বিকাশের  বিকল্প নেই। প্রতিনিয়ত যে পরিবর্তন হচ্ছে তাঁর সাথে নিজেদের খাপ খাইয়ে উন্নত করতে হবে।


প্রতিমন্ত্রী আজ বাংলাদেশ পাওয়ার ম্যানেজমেন্ট ইনস্টিটিউট আয়োজিত ‘লিডারশিপ ডেভেলপমেন্ট প্রোগ্রাম ফর পাওয়ার সেক্টর অর্গ্যানাইজেশনস’ শীর্ষক ১২ দিনব্যাপী প্রশিক্ষণ কোর্সের উদ্বোধনী অনুষ্ঠানে প্রধান অতিথির বক্তব্যে এসব কথা বলেন। 

প্রতিমন্ত্রী আরো বলেন, গ্রাহক সন্তুষ্টিই বিদ্যুৎ বিভাগ ও এর আওতাধীন কর্মকর্তা-কর্মচারীদের মূল লক্ষ্য। কীভাবে গ্রাহক সন্তুষ্টি বাড়ানো যায়-সে বিষয়ে প্রশিক্ষণ বাড়ানো প্রয়োজন। সমৃদ্ধ বাংলাদেশকে সামনে রেখে আমাদের সেবা সম্প্রসারণ ও সেবার মান উন্নত হতে হবে। 


অনুষ্ঠানে বাংলাদেশ পাওয়ার ম্যানেজমেন্ট ইনস্টিটিউট এর রেক্টর মোঃ মাহবুব-উল-আলম এর সভাপতিত্বে অন্যান্যের মাঝে বিদ্যুৎসচিব মোঃ হাবিবুর রহমান ও পল্লী বিদ্যুতায়ন বোর্ডের চেয়ারম্যান মেজর জেনারেল মঈন উদ্দিন (অবসরপ্রাপ্ত) সংযুক্ত ছিলেন।

উল্লেখ্য, করোনা মহামারি পরিস্থিতি মোকবিলা করে গ্রাহক সেবা ঘরে ঘরে পৌঁছে দিতে বিদ্যুৎ বিভাগের সরাসরি তত্ত্ববধানে বিপিএমআই নিয়মিত যে প্রশিক্ষণ কর্যক্রম চালিয়ে যাচ্ছে, তার আওতায় ‘লিডারশিপ ডেভেলপমেন্ট প্রোগ্রাম ফর পাওয়ার সেক্টর অর্গ্যানাইজেশনস’ প্রশিক্ষণটি পরিচালিত হচ্ছে। বাংলাদেশ পল্লী বিদ্যুতায়ন বোর্ড এবং পল্লী বিদ্যুৎ সমিতির উপপরিচালক, নির্বাহী প্রকৌশলী ও ডিজিএম পর্যায়ের মোট ৫০জন কর্মকর্তা নিয়ে ১২ দিনব্যাপী ১৩তম ব্যাচের প্রশিক্ষণ কোর্সটি অনুষ্ঠিত হচ্ছে।
#

তথ্যবিবরণী                                               

                                                      নম্বর : ৩৬২৩ 
কোভিড-১৯ এর বিস্তার রোধকল্পে বিধিনিষেধ আরোপের সময়সীমা ১০ আগস্ট পর্যন্ত বর্ধিত 

শিল্প-কলকারখানা ও অভ্যন্তরীণ রুটে বিমান চলাচল আওতা বহির্ভূত   

ঢাকা, ২১ শ্রাবণ (৫ আগস্ট) : 


করোনাভাইরাসজনিত রোগ (কোভিড-১৯)-এর বিস্তার রোধকল্পে সরকারের আরোপ করা বিধিনিষেধ আজ রাত ১২টা থেকে ১০ আগস্ট দিবাগত রাত ১২টা পর্যন্ত বর্ধিত করা হয়েছে।


তবে শিল্প-কলকারখানা ও অভ্যন্তরীণ রুটে বিমান চলাচলকে এই বিধিনিষেধের বাইরে রাখা হয়েছে। মন্ত্রিপরিষদ বিভাগ আজ এ সংক্রান্ত প্রজ্ঞাপন জারি করে। 


প্রজ্ঞাপনে বলা হয়, করোনাভাইরাসজনিত রোগ সংক্রমণের পরিস্থিতি বিবেচনায় মন্ত্রিপরিষদ বিভাগের ১৩, ১৯ ও ৩০ জুলাই ২০২১ এর স্মারকে আরোপিত সকল বিধি-নিষেধ আজ (৫ আগস্ট) রাত ১২টা হতে ১০ আগস্ট দিবাগত রাত ১২টা পর্যন্ত বর্ধিত করা হয়েছে; তবে শিল্প, কলকারখানা বিধি-নিষেধের আওতা বহির্ভূত থাকবে এবং স্বাস্থ্যবিধি অনুসরণপূর্বক অভ্যন্তরীণ রুটে বিমান চলাচল করবে।

#

তথ্যবিবরণী                                                                    
                                          নম্বর :  ৩৬২২

জাপানে শেখ কামালের ৭২তম জন্মবার্ষিকী উদযাপিত 
টোকিও, ৫ আগস্ট : 

আজ  সর্বকালের সর্বশ্রেষ্ঠ বাঙ্গালি জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র ও প্রধানমন্ত্রী  শেখ হাসিনার ছোট ভাই শহিদ ক্যাপ্টেন শেখ কামালের ৭২তম জন্মবার্ষিকী। জাপানের টোকিওতে অবস্থিত বাংলাদেশ দূতাবাস গভীর শ্রদ্ধার সাথে দিবসটি উদযাপন করেছে।   

আজ সকালে অনুষ্ঠানের শুরুতে বঙ্গবন্ধু ও তাঁর পরিবারের শহিদ সদস্যদের আত্মার শান্তি ও মাগফেরাত কামনা করে বিশেষ মোনাজাত করা হয়।

জাপানে নিযুক্ত বাংলাদেশের রাষ্ট্রদূত শাহাবুদ্দিন আহমদ অনুষ্ঠানে স্বাগত বক্তব্য প্রদান করেন। রাষ্ট্রদূত তাঁর বক্তব্যে শেখ কামালের কর্মময় জীবন সম্পর্কে বিশদ আলোচনা করেন। তিনি বলেন, চিরতারুণ্যের প্রতীক অনন্য শেখ কামাল ছিলেন একজন বীর মুক্তিযোদ্ধা এবং মুক্তি বাহিনীর গেরিলা যুদ্ধের অন্যতম সংগঠক। মহান মুক্তিযুদ্ধ চলাকালে তিনি মুক্তিযুদ্ধের সর্বাধিনায়ক জেনারেল আতাউল গণি ওসমানীর এডিসি হিসাবেও দায়িত্ব পালণ করেন।    

রাষ্ট্রদূত আরো বলেন, রাজনৈতিক পরিবারে জন্ম নিয়েও শেখ কামাল খুবই সাধারন জীবনযাপন করতেন।  তিনি ছিলেন একাধারে সাংস্কৃতিক ও ক্রীড়া সংগঠক। তারুণ্যের প্রতীক শেখ কামাল বেঁচে থাকলে হয়তো বর্তমান বাংলাদেশ যুব, ক্রীড়া ও সাংস্কৃতিক ক্ষেত্রে আরোও আধুনিক ও প্রগতিশীল অবস্থানে আসীন থাকতো। 

অনুষ্ঠান শেষে বাংলাদেশে আধুনিক ক্রীড়ার রূপকার শেখ কামালের কর্মজীবন, প্রজ্ঞা ও দূরদৃষ্টির উপর তথ্যচিত্র প্রদর্শন করা হয়।  

এসময় দূতাবাসের কর্মকর্তা- কর্মচারীগণ উপস্থিত ছিলেন।  
#

